


МАЪРИФАТИ СОҲИБКОРӢ

Душанбе - 2023

Идораи ҳуқуқи инсон ва
риояи қонуният
Bureau of Human Rights and
Rule of Law
Бюро по правам человека и
соблюдению законности



 

2  

Маърифати соҳибкорӣ (дастури таълимӣ), Душанбе  
соли 2023.  

Дастури мазкур аз ҷониби Ташкилоти ҷамъиятии 
«Идораи ҳуқуқи инсон ва риояи қонуният» бо мақсади шинос 
намудани шунавандагони курсҳои омӯзишӣ бо тартиби 
ташкил, барасмиятдарорӣ, андозбандӣ ва банақшагирии 
фаъолияти соҳибкорӣ (бизнес) дар Ҷумҳурии Тоҷикистон 
барои қишрҳои осебпазири ҷомеа дар доираи лоиҳаи 
“Ҳимояи ҳуқуқҳои иҷтимоӣ, иқтисодӣ ва фарҳангии 
маҳкумшудагон ва собиқ маҳкумшудагон дар Тоҷикистон” 
таҳия карда шудааст.  

Лоиҳа аз ҷониби ташкилоти DVV International бо 
дастгирии Иттиҳоди Аврупо (EU) ва Вазорати федералии 
ҳамкориҳои иқтисодӣ ва рушди Олмон (BMZ) амалӣ карда 
мешавад. 

Мундариҷа ва мӯҳтавои маводи мазкур нуқтаи назари 
Иттиҳоди Аврупоро инъикос намекунад. 

 
Иттиҳоди Аврупо аз 27 мамолики узв иборат аст, ки онҳо 

қарор доданд тадриҷан дониш, захира ва такдири хешро 
пайванданд. Ҳамроҳ таи 50 соли васеъшавӣ онҳо минтақаи 
устувор, демократӣ ва рушди бардавомро бунёд намуда, 
ҳамзамон гуногунияти фарҳангӣ, арзи таҳаммул ва кафолати 
озодии шахсиро нигоҳ доштаанд. Иттиҳоди Аврупо омода аст 
муваффақиятҳо ва арзишҳояшро бо мамолик ва қавмиятҳои 
берун аз сарҳадоти хеш бо ҳам бубинад. Аз ин лиҳоз, 
Иттиҳоди Аврупо дар Тоҷикистон аз соли 1992 инҷониб 
фаъолият бурда, ҳамасола тақрибан 35 млн. евро барои 
рушди Тоҷикистон масраф менамояд. Комиссияи Аврупо 
мақомоти иҷроияи Иттиҳоди Аврупо ба ҳисоб меравад. 

 
Маводи мазкур ба таври ройгон паҳн карда мешавад. 

ПЕШГУФТОР 
 

Дастури “Маърифати соҳибкорӣ” барои табақаҳои 
осебпазири аҳолӣ (шахсони дорои маъюбият ва онҳое, ки аз 
ҷойҳои маҳрумият ба озодӣ баргаштаанд, занону ҷавонон, 
муҳоҷирони меҳнатӣ ва оилаҳои онҳо) пешбинӣ шудааст. Он 
дар доираи лоиҳаи “Ҳимояи ҳуқуқҳои иҷтимоӣ, иқтисодӣ ва 
фарҳангии маҳкумшудагон ва собиқ маҳкумшудагон дар 
Тоҷикистон” омода гардидааст. Ин лоиҳа аз ҷониби 
ташкилоти DVV International ва иттиҳодияи ҷамъиятии 
«Идораи ҳуқуқи инсон ва риояи қонуният» бо дастгирии 
Иттиҳоди Аврупо (EU) ва Вазорати федералии ҳамкориҳои 
иқтисодӣ ва рушди Олмон (BMZ) амалӣ карда мешавад. 

Дастури мазкур бо мақсади шинос намудани 
шунавандагони курсҳои омӯзишӣ бо тартиби махсуси ташкил, 
барасмиятдарорӣ, андозбандӣ ва банақшагирии фаъолияти 
соҳибкорӣ дар Ҷумҳурии Тоҷикистон омода карда шудааст. 
Дар ин дастур барои фаҳмонида додан ва дарки мафҳуми 
соҳибкории иҷтимоӣ дар Ҷумҳурии Тоҷикистон диққати 
махсус дода шудааст. 

Аз ин дастур, донишҷӯёни муассисаҳои таҳсилоти касбӣ, 
хоҳишмандони омӯзиши бизнес, ҷавонону наврасон, 
кормандони иттиҳодияҳои ҷамъиятӣ ва соҳибкорон 
метавонанд ба таври васеъ истифода намоянд. 

Дастури «Маърифати соҳибкорӣ» дар асоси ҳуҷҷатҳои 
меъёрию ҳуқуқии амалкунанда, таҷрибаи чандинсолаи 
иттиҳодияҳои ҷамъиятӣ, маълумотҳои дар сомонаи Кумитаи 
андози Ҷумҳурии Тоҷикистон ҷой додашуда ва маҷмӯи 
донишҳои умумииқтисодии андӯхтаи муаллиф, таҳия карда 
шудааст. 

Муаллиф барои кумакҳои методӣ ва амалӣ ба 
роҳбарияти иттиҳодияи ҷамъиятии “Идораи ҳуқуқи инсон ва 
риояи қонуният” изҳори ташаккур менамояд. 

БОБИ I. ФАЪОЛИЯТИ СОҲИБКОРӢ ЧИСТ?  
 

1.1. Мафҳум ва шаклҳои соҳибкорӣ 
Мафҳумҳои «соҳибкор», «бизнесмен» ва «тоҷир» дар 

муоширати байни инсонҳо хеле васеъ истифода мешаванд. 
Аксари одамон зери мафҳуми «соҳибкор» ё «бизнесмен» 
касеро дар назар доранд, ки тиҷорати муваффақ дошта 
бошад. Дар маънои иқтисодиаш мафҳуми соҳибкорӣ танҳо 
тиҷоратро ифода намекунад, зеро тиҷорат танҳо як шакли 
маъмули соҳибкорӣ ба ҳисоб меравад. 

Тамоми фаъолиятҳое, ки дар доираи қонунгузорӣ оид 
ба истифодаи молу мулк, фурӯши мол, истеҳсол, иҷрои кор ё 
хизматрасонӣ бо мақсади гирифтани фоида анҷом дода 
мешаванд, ба фаъолияти соҳибкорӣ мансуб мебошанд. 
Масалан, кашондани бор, истеҳсоли молу маҳсулот, анҷом 
додани корҳои сохтмонӣ, наворбардорӣ, таъмиру фурӯши 
телефони мобилӣ, суғурта намудани шаҳрвандон ва ғайра. 
Шахси бо фаъолияти соҳибкорӣ машғулбударо соҳибкор 
меноманд.  

Дар расонаҳои иҷтимоӣ ва адабиётҳои иқтисодӣ 
мафҳуми “стартап”-ро низ ҳамчун синоними соҳибкорӣ 
истифода менамоянд. Калимаи “стартап” (startup) аз забони 
англисӣ гирифта шуда, тарҷумаи таҳтуллафзиаш “оғози кор” 
мебошад. Мақсади асосии стартап таъсис додани фаъолияти 
соҳибкории нав бо истифодаи интернет мебошад. Бинобар 
ҳамин зери ин мафҳум фаъолияти соҳибкориеро мефаҳманд, 
ки дар фазои интернетӣ амалӣ карда мешавад. Ба стартапҳои 
машҳур таъсиси ширкатҳои Google, Faсebook ва YouTube-ро 
дохил намудан мумкин аст. 

Онҳоеро, ки қонунгузорӣ барои анҷом додани 
фаъолияти соҳибкорӣ иҷозат додааст, субъектҳои соҳибкорӣ 
меноманд. Дар Ҷумҳурии Тоҷикистон ба субъектҳои 
соҳибкорӣ мансубанд: 

 шахсони воқеӣ, яъне шаҳрвандони Ҷумҳурии 
Тоҷикистон, шаҳрвандони хориҷӣ ва шахсони бетабаа, 
ки ба соҳибкорӣ машғуланд; 

 шахсони ҳуқуқӣ (ташкилоту муассисаҳо, ширкатҳо, 
корхонаҳо, филиал ва намояндагиҳои шахсони 
ҳуқуқии хориҷӣ), ки ба соҳибкорӣ машғуланд. 
 

Соҳибкорӣ дар Тоҷикистон дар шаклҳои зерин амалӣ 
карда мешавад: 

 бе таъсиси шахси ҳуқуқӣ; 

 бо таъсиси шахси ҳуқуқӣ; 

 бо истифодаи меҳнати кироя; 

 бе истифодаи меҳнати кироя. 
 

Соҳибкорӣ метавонад хурд, миёна ва калон бошад. Ба 
субъектҳои соҳибкории хурд соҳибкорони инфиродӣ ва 
шахсони ҳуқуқие мансубанд, ки даромади умумии онҳо дар 
як сол то 1000000 (як миллион) сомониро ташкил медиҳад. 
Мувофиқи қонунгузории ҷорӣ новобаста аз ҳаҷми даромад ба 
субъектҳои соҳибкории хурд соҳибкорони инфиродӣ ва 
шахсони ҳуқуқие, ки ба фаъолиятҳои зерин машғуланд, 
мансуб буда наметавонанд: 

 истеҳсолкунандагони  молҳои зераксизӣ; 

 таҳвилдиҳандагони алюминийи аввалия; 

 фаъолияти бонкӣ ва суғуртавӣ; 

 фаъолияти вобаста ба идоракунии фондҳои 
сармоягузорӣ; 

 фаъолияти касбӣ дар бозори коғазҳои қиматнок. 
 

Ба субъектҳои соҳибкории миёна шахсони ҳуқуқие 
мансубанд, ки даромади умумии онҳо дар як сол аз 1000000 

(як миллион) сомонӣ то 25000000 (бисту панҷ миллион) 
сомониро ташкил медиҳад.  

Ба субъектҳои соҳибкории калон шахсони ҳуқуқие 
мансубанд, ки даромади умумии онҳо дар як сол аз 25000000 
(бисту панҷ миллион) сомонӣ зиёдтар мебошад. 

Бояд ёдовар шуд, ки тақсимоти шаклҳои соҳибкорӣ ба 
хурд, миёна ва калон аз қонунгузории ҷорӣ вобаста мебошад. 
Давлат дар доираи қонунгузорӣ метавонад меъёри 
даромадро барои ҷудо намудани соҳибкорон ба хурд, миёна 
ва калон тағйир диҳад. 

 

 
Расми 1. Намудҳои соҳибкорӣ 

ХУРД МИЁНА КАЛОН 

Фаъолияти соҳибкорӣ аз ҷониби як шахс низ ба роҳ 
монда мешавад ва онро фаъолияти соҳибкории инфиродӣ 
меноманд. Соҳибкори инфиродӣ дар фаъолияташ метавонад 
аз меҳнати кироя истифода барад ва ё набарад. Дар ҳолати бе 
меҳнати кироя ба роҳ мондани фаъолияти соҳибкорӣ 
гирифтани патент ҳатмӣ мебошад. Патент ҳуҷҷатест, ки ба 
шахсони воқеӣ иҷозати фаъолияти соҳибкориро медиҳад. 

Агар соҳибкори инфиродӣ аз меҳнати кироя истифода 
барад, яъне якчанд коргарро ба кор ҷалб намояд, бояд 
фаъолияташро дар асоси шаҳодатнома ба роҳ монад. 
 

1.2. Соҳибкории иҷтимоӣ 
Соҳибкории иҷтимоӣ ин як навъи хело паҳншудаи 

соҳибкорӣ дар замони муосир ба ҳисоб рафта, аслан ба ҳалли 
масъалаҳои иҷтимоии ҷомеа ё гурӯҳҳои осебпазири ҷомеа 
нигаронида шудааст. Соҳибкории иҷтимоӣ ин фаъолиятест, ки 
барои ба даст овардани фоида ва ҳалли масъалаҳои иҷтимоӣ 
равона карда шудааст. Формулаи одии соҳибкории иҷтимоӣ 
чунин буда метавонад: Соҳибкории иҷтимоӣ = соҳибкории 
анъанавӣ + рисолати иҷтимоӣ. Аз ин формула бармеояд, ки 
соҳибкории иҷтимоӣ ин тавассути фоида гирифтан, кумак 
намудан дар ҳалли масъалаҳои иҷтимоии ҷомеа мебошад. 
Агар яке аз ин ду унсур вуҷуд надошта бошад, дилхоҳ 
фаъолияти тиҷоратӣ ё хайрхоҳонаро мо соҳибкории 
иҷтимоӣ гуфта наметавонем. Аксарияти одамон мафҳуми 
«соҳибкории иҷтимоӣ»-ро ҳамчун фаъолияти ташкилотҳои 
шахсони дорои маъюбият ё фондҳои хайриявӣ мефаҳманд, 
аммо мафҳуми соҳибкории иҷтимоӣ хеле васеътар аз ин 
мафҳумҳо мебошад. 

Дар иқтисодиёт баъзе фаъолиятҳое вуҷуд доранд, ки 
дар мадди аввал онҳоро аз соҳибкории иҷтимоӣ фарқ 
намудан хело мушкил аст. Масалан, соҳибкор Саидов М. 
баъзан ба хонаи ятимон кумак мерасонад ё ширкати 

«Сорбон-Т» ба оилаҳои камбизоат пеш аз идҳои Рамазон 
ва Қурбон кумак мерасонад. Ин гуна маблағгузориҳо 
барои ҳалли масъалаҳои иҷтимоии ҷомеа хусусияти 
яквақтина дошта, пайваста сурат намегиранд. Аз ҳамин 
ҷиҳат  ин гуна фаъолиятҳоро соҳибкории иҷтимоӣ номидан 
ғайриимкон мебошад. Хулоса, соҳибкории иҷтимоӣ 
фаъолиятест, ки барои гирифтани фоида равона карда 
шудааст ва фоидаи бадастомада бевосита барои ҳалли 
масъалаҳои иҷтимоии ҷомеа ё гурӯҳҳои осебпазир 
истифода карда мешавад. Ин навъи соҳибкорӣ аз аввал ба 
мақсади ҳалли масъалаҳои иҷтимоӣ ташкил карда 
мешавад. Соҳибкори иҷтимоӣ нафарест, ки ба фаъолияти 
соҳибкорӣ машғул буда, дар ҳалли масъалаҳои иҷтимоии 
ҷомеа саҳмгузор мебошад. 

Ҳадафҳои асосии соҳибкории иҷтимоӣ инҳо 
мебошанд: 

 Рушди хизматҳои иҷтимоӣ; 

 Мусоидат дар касбомӯзии гурӯҳҳои осебпазири 
ҷомеа (шахсони маъюбиятдошта, муҳоҷирон, 
гурезаҳо, занони танҳо, онҳое, ки аз маҳбас озод 
шудаанд, камбизоатон ва ғайра); 

 Мусоидат барои таъмини шуғли гурӯҳҳои 
осебпазири ҷомеа, хусусан мустақилона машғул 
шудан ба фаъолияти соҳибкорӣ. 

Ба соҳибкории иҷтимоӣ метавонанд соҳибкорони 
инфиродӣ ва шахсони ҳуқуқӣ, хусусан иттиҳодияҳои 
ҷамъиятӣ машғул шаванд. 

 
1.3. Фаъолияти соҳибкории иттиҳодияҳои ҷамъиятӣ 
Иттиҳодияи ҷамъиятӣ ин иттиҳоди ихтиёрӣ, худидора 

ва ғайритиҷоратии шаҳрвандон мебошад, ки умумияти 
манфиатҳою мақсадҳои муттаҳидшавии шаҳрвандон дар 
оинномаи иттиҳодияи ҷамъиятӣ нишон дода шудаанд. 

Барои ба ҳадафҳои оинномавӣ расидан иттиҳодияи 
ҷамъиятӣ ҳамчун шахси ҳуқуқӣ метавонад бо тартиби 
муқаррарнамудаи қонунгузории Ҷумҳурии Тоҷикистон 
ширкатҳои хоҷагидорӣ, ҷамъиятҳо ва ташкилотҳои дигари 
хоҷагидориро таъсис намояд, инчунин молу мулкеро, ки 
барои пешбурди фаъолияти соҳибкорӣ таъин гардидааст, 
ба даст орад. Соддатар карда гӯем, иттиҳодияи ҷамъиятӣ 
метавонад ба фаъолияти соҳибкорӣ машғул шавад. 
Фаъолияти соҳибкории иттиҳодияи ҷамъиятӣ бояд тибқи 
талаботи Кодекси граждании Ҷумҳурии Тоҷикистон ва 
дигар санадҳои қонунгузории Ҷумҳурии Тоҷикистон амалӣ 
карда шавад. 

Мувофиқи қонунгузории Ҷумҳурии Тоҷикистон 
иттиҳодияи ҷамъиятӣ метавонад бо тартиби 
муқаррарнамудаи қонунгузории ҷорӣ чунин шакли 
субъектҳои соҳибкориро ташкил намояд: ширкатҳои 
хоҷагидорӣ; ҷамъиятҳо ва ташкилотҳои дигари 
хоҷагидорӣ. 

Даромадҳо аз фаъолияти соҳибкории иттиҳодияи 
ҷамъиятӣ дар байни аъзо ё иштирокчиёни ин иттиҳодия 
тақсим шуда наметавонанд ва бояд танҳо барои ба даст 
овардани мақсадҳои оинномавӣ истифода шаванд. 
Инчунин, мувофиқи қонунгузорӣ, иттиҳодияи ҷамъиятӣ 
маблағҳои худро метавонад барои мақсадҳои хайриявӣ 
истифода намояд, ҳатто агар ин дар оинномаи он нишон 
дода нашуда бошад. 

Барои пеш бурдани фаъолияти соҳибкорӣ иттиҳодияи 
ҷамъиятӣ метавонад молу мулкро ба даст орад ва 
моликияти иттиҳодияи ҷамъиятӣ мутобиқи санадҳои 
меъёрии ҳуқуқии Ҷумҳурии Тоҷикистон ҳифз карда 
мешаванд. Дилхоҳ иттиҳодияи ҷамъиятӣ ҳамчун шахси 
ҳуқуқӣ метавонад дорои чунин объектҳои моликият 
бошад: 

 биноҳо; 

 иморатҳо; 

 иншоот; 

 фонди манзил; 

 нақлиёт; 

 таҷҳизот; 

 асбобу анҷом; 

 амволи таъиноти маданию маърифатӣ ва 
солимгардонӣ; 

 маблағҳо; 

 саҳмияҳо; 

 коғазҳои қиматнок; 

 нашриёт; 

 воситаҳои ахбори омма; 

 дигар молу мулке, ки барои таъминоти моддии 
фаъолияти оинномавии иттиҳодияи ҷамъиятӣ 
заруранд. 
 

Мувофиқи қонунгузории Ҷумҳурии Тоҷикистон 
моликияти иттиҳодияи ҷамъиятӣ аз ҳисоби ҳаққи 
дохилшавӣ ва аъзоҳаққӣ, агар пардохти онҳоро оиннома 
пешбинӣ карда бошад, пардохтҳои ихтиёрӣ ва хайрияҳо, 
грантҳо, воридот аз лексияҳо, намоишгоҳҳо, лотереяҳо, 
музоядаҳо, чорабиниҳои варзишӣ ва дигар чорабиниҳое, 
ки бо тартиби муқаррарнамуда ва мувофиқи оинномаи 
иттиҳодияи ҷамъиятӣ гузаронида мешаванд, даромадҳо аз 
фаъолияти соҳибкорӣ ва намудҳои дигари фаъолияти 
иттиҳодияи ҷамъиятӣ, ки қонун манъ накардааст, ташаккул 
меёбад. 

Барои иттиҳодияҳои ҷамъиятие, ки ба фаъолияти 
соҳибкорӣ машғул мешаванд, зарур аст, ки баҳисобгирии 
ҷудогонаи фаъолияти асосӣ ва соҳибкориро пеш баранд, 

яъне низомҳои баҳисобгирии муҳосибии фаъолияти асосӣ 
ва баҳисобгирии фаъолияти соҳибкорӣ бояд дар 
алоҳидагӣ пеш бурда шаванд. Ҳуҷҷатҳои муҳосибии 
фаъолияти соҳибкорӣ бо ҳуҷҷатҳои муҳосибии фаъолияти 
асосӣ набояд омехта карда шаванд. 

Қонунгузории Тоҷикистон маблағгузарониҳои 
ройгон, молу мулки ройгон ва грантҳое, ки ташкилотҳои 
ғайритиҷоратӣ мегиранд ва барои фаъолияти 
ғайритиҷоратӣ истифода мебаранд, инчунин аъзоҳаққиҳо 
ва хайрияи ба онҳо дастрасшударо аз андози фоида озод 
намудааст. 

Айни ҳол як қатор иттиҳодияҳои ҷамъиятӣ барои ба 
ҳадафҳои оинномавӣ расидан ба фаъолияти соҳибкорӣ 
машғул мебошанд. Баъзе аз онҳо як қатор молу хизматҳо 
истеҳсол намуда, аз фурӯши онҳо фоида ба даст 
меоваранд. Масалан, Иттиҳодияи ҷамъиятии “Ирода” 
хизматҳои полиграфӣ, омӯзишӣ ва кейтерингӣ гузаронида, 
аз ҳисоби фоидаи бадастовардааш ба зиёда аз 273 
одамони дорои аутизм кумак мерасонад. 

Иттиҳодияи шахсони маъюбидоштаи шаҳри Душанбе 
“Имконият” бошад аз ҳисоби фаъолияти клуби фитнес, 
иҷораи толорҳо, дӯхти либос ва хизматрасонии аутсорсинг 
фоида ба даст оварда, онро барои ҳалли мушкилоти 
одамони дорои маъюбият сарф менамояд. Чунин мисолҳо 
хело зиёданд ва машғул шудан бо фаъолияти соҳибкорӣ 
барои иттиҳодияҳои ҷамъиятӣ яке аз роҳҳои таъмин 
намудани устувории фаъолият мебошад. 

БОБИ II. ФАЪОЛИЯТИ СОҲИБКОРӢ ДАР ҶУМҲУРИИ 
ТОҶИКИСТОН 

 
2.1. Раванди таъсисдиҳии фаъолияти соҳибкорӣ дар 

Ҷумҳурии Тоҷикистон 
Бақайдгирии давлатии шахси воқеиро ба сифати 

соҳибкори инфиродӣ мақомоти анҷомдиҳандаи бақайдгирии 
давлатӣ дар муддати се рӯзи корӣ аз рӯзи пешниҳод 
намудани ҳуҷҷатҳо амалӣ менамояд. 

 
 
 
 
 
 

 

ДИҚҚАТ!!! 

Агар мехоҳед ба фаъолияти соҳибкорӣ машғул шавед, пас зарур аст, 

ки шумо ба сайти Кумитаи андози назди Ҳукумати Ҷумҳурии Тоҷи-

кистон (www.andoz.tj) ворид шуда, аз он дар бораи тартиби 

бақайдгирии фаъолияти соҳибкорӣ, фаъолияти равзанаи ягона ва                                   

тартиби супоридани андозҳою ҳисоботҳои молиявӣ шинос шавед. 

Ҳамчунин Қонуни Ҷумҳурии Тоҷикистон «Дар бораи бақайдгирии                               

давлатии шахсони ҳуқуқӣ ва соҳибкорони инфиродӣ», Қонуни 

Ҷумҳурии Тоҷикистон «Дар бораи ҳимоя ва дастгирии фаъолияти 

соҳибкорӣ», Қонуни Ҷумҳурии Тоҷикистон «Дар бораи кооперативҳо», 

Қонуни Ҷумҳурии Тоҷикистон «Дар бораи ҷамъиятҳои саҳомӣ» ва 

Қонуни Ҷумҳурии Тоҷикистон «Дар бораи ҷамъиятҳои дорои 

масъулияти маҳдуд»-ро омўзед. 



 

15  

Мутобиқи талаботи моддаи 22-и Қонуни Ҷумҳурии 
Тоҷикистон «Дар бораи бақайдгирии давлатии шахсони 
ҳуқуқӣ ва соҳибкорони инфиродӣ» барои бақайдгирии 
давлатии фаъолияти соҳибкории инфиродӣ ҳуҷҷатҳои зерин 
пешниҳод карда мешаванд: 

1) ариза барои бақайдгирии давлатии шахси воқеӣ ба 
сифати соҳибкори инфиродӣ аз рӯи шакли 
тасдиқнамудаи мақомоти анҷомдиҳандаи бақайдгирии 
давлатӣ; 

2) нусхаи ҳуҷҷате, ки шахсияти шахси воқеиро тасдиқ 
мекунад, инчунин ду расми андозаи 4x6; 

3) нусхаи сертификати ҳуқуқи истифодабарии замин ё 
нусхаи қарор дар бораи ҷудо намудани қитъаи замин дар 
ҳолати бақайдгирии хоҷагии деҳқонии (фермерии) фардӣ ё 
оилавӣ, рӯйхати аъзои хоҷагии деҳқонӣ (фермерӣ), рақами 
мушаххаси андозсупоранда барои ҳар яки онҳо; 

4) нусхаи ҳуҷҷате, ки дар асоси он ба шахси воқеии хориҷӣ 
сукунат ва амалӣ намудани фаъолияти соҳибкорӣ дар ҳудуди 
Ҷумҳурии Тоҷикистон иҷозат дода шудааст (раводид, варақаи 
бақайдгирӣ, иҷозатномаи иқомат); 

5) расид (квитансия)-и боҷи давлатӣ, ва (ё) расид 
(квитансия)-и пешпардохти маблағи Патент барои ҳуқуқи 
амалӣ гардонидани фаъолияти соҳибкории инфиродӣ. 

Соҳибкори дар асоси патент фаъолияткунандаро зарур 
нест, ки дафтари корӣ, муҳр ва муҳосибот дошта бошад. 
Чунин соҳибкорон наметавонанд коргарони иловагиро кироя 
намоянд ва даромади солонааш аз 100 ҳазор сомонӣ зиёд 
бошад. Соҳибкори дар асоси патент фаъолияткунанда дар 
асоси як патент метавонад ду намуди фаъолиятро амалӣ 
намояд. 

Талаботи асосӣ аз соҳибкороне, ки дар асоси 
шаҳодатнома фаъолият мекунанд, чунин аст: аз меҳнати 
кироя истифода мебаранд, бояд мошинаи назоратии дорои 

қобилияти фискалӣ дошта бошанд, масоҳати бинои 
фаъолиятиашон то 30 метри мураббаъ бошад ва гардиши 
солонаи маблағҳои пулиашон то 500 000 сомонӣ бошад. 
Ҳамчунин дар бонк бояд суратҳисоб кушода, ҳар моҳ ба 
мақомотҳои омор ва андоз ҳисобот супоранд. Ин меъёрҳоро 
давлат муайян менамояд ва онҳо баъд аз як муддати муайян 
шояд тағйир дода шаванд. Дар ҳолати зиёд шудани масоҳати 
бино аз 30 метри мураббаъ ва ҳаҷми гардиши солонаи маблағ 
зиёда аз 500 000 сомонӣ соҳибкор уҳдадор аст фаъолияташро 
ба шакли шахси ҳуқуқӣ табдил диҳад. Бештари соҳибкорон 
дар ин ҳолат ҷамъияти дорои маъсулияти маҳдуд ташкил 
менамоянд. 

Соҳибкорӣ дар шакли шахси ҳуқуқӣ фаъолияте 
мебошад, ки аз тарафи субъекти хоҷагидорӣ дар шаклҳои 
Ҷамъияти дорои масъулияти маҳдуд ё Ҷамъияти саҳомӣ 
ташкил карда мешавад. Яъне фаъолияти соҳибкорӣ дар 
шакли шахси ҳуқуқӣ корхона ё ширкат ба ҳисоб рафта, дорои 
муҳру суратҳисоб ва тамғаи молӣ буда, доираи фаъолияташ 
нисбатан васеъ мебошад. Барои фаъолияти соҳибкорӣ ҳамчун 
шахси ҳуқуқӣ, ширкати таъсисшаванда дар маҳалли 
ҷойгиршавӣ ба қайд гирифта шуда, ҳуҷҷатҳояш ба расмият 
дароварда мешаванд. Барасмиятдарории ҳуҷҷатҳо ва 
бақайдгирии ширкатҳо дар муддати то панҷ рӯзи корӣ аз 
лаҳзаи пешниҳод намудани ҳуҷҷатҳо дар идораҳои нозироти 
андоз (равзанаи ягона) сурат мегирад. 

Ҳуҷҷатҳои пешниҳодшаванда барои бақайдгирии 
давлатии таъсисдиҳии шахси ҳуқуқӣ, мувофиқи талаботи 
моддаи 11-и Қонуни Ҷумҳурии Тоҷикистон «Дар бораи 
бақайдгирии давлатии шахсони ҳуқуқӣ ва соҳибкорони 
инфиродӣ» инҳо мебошанд: 

1. ариза; 
2. қарори муассис (протоколи маҷлиси муассисон) дар 

бораи таъсисдиҳии шахси ҳуқуқӣ. Қарор дар бораи 
таъсисдиҳии шахси ҳуқуқӣ аз ҷониби муассис 
(муассисон)-и шахси ҳуқуқӣ имзо карда мешавад; 

3. нусхаи ҳуҷҷати тасдиқкунандаи шахсияти роҳбар; 
4. нусхаи ҳуҷҷати тасдиқкунандаи шахсияти ҳар як муассис 

(шахси воқеӣ); 
5. иқтибоси ҳуҷҷат дар бораи бақайдгирии давлатии шахси 

ҳуқуқӣ ё нусха аз феҳристи шахсони ҳуқуқии давлатӣ; 
6. расид (квитансия)-и боҷи давлатӣ (25 нишондиҳанда 

барои ҳисобҳо) 25*58=1450 сомонӣ; 
7. нусхаи ҳуҷҷати тасдиқкунандаи суроғаи шахси ҳуқуқии 

таъсисёбанда.    
 
Ташкили фаъолияти соҳибкорӣ чунин зинаҳоро 

(равандҳоро) дар бар мегирад: 

Расми 2. Раванди таъсисдиҳии фаъолияти соҳибкорӣ 

 
Масалан, Азимҷон мехоҳад фаъолияти соҳибкории 

худро оғоз намояд. Барои соҳибкор шуданаш ӯ бояд ҳама 
фаъолиятҳои дар боло номбаршударо анҷом диҳад: 

Муайян намудани доираи соҳибкорӣ. Азимҷон мехоҳад 
дар маҳаллаашон дӯкони яхмосфурӯшӣ ташкил намояд, зеро 
ки дар маҳаллаи онҳо ягон нафар ба яхмосфурӯшӣ машғул 
нест. 

Коркарди нақшаи тиҷорат. Мувофиқи таҳлилҳои 
Азимҷон, дар маҳалле, ки зиндагонӣ мекунад, қариб 500 оила 
ва дар маҷмӯъ 2000 нафар зиндагӣ мекунанд. Агар дар 
тобистон 30% ё 600 нафари онҳо дар як рӯз яхмос харидорӣ 

Тартиби 

таъсисдиҳии 

фаъолияти 

соҳибкорӣ 

 
 
Муайян намудани доираи соҳибкорӣ; 
Коркарди бизнес нақша; 
Муқаррар намудани 
таъсисдиҳандагони фаъолияти 
соҳибкорӣ; 
Барасмиятдарории ҳуҷҷатҳои 
таъсисдиҳӣ; 
Бақайдгирии давлатии фаъолияти 
соҳибкорӣ; 
Кушодани суратҳисоби бонкӣ дар 
бонк; 
Бақайдгирӣ дар мақомоти андози 
маҳалли ҷойгиршавӣ; 
Гирифтани иҷозатнома барои 
фаъолияте, ки қонунгузорӣ талаб 
мекунад; 
Оғоз намудани фаъолияти соҳибкорӣ. 

намоянд, пас ӯ имкон дорад, ки ҳамарӯза 600 дона яхмос 
фурӯшад. Агар ӯ як дона яхмосро бо нархи 1 сомонӣ фурӯшад, 
пас дар як рӯз 600 сомонӣ даромад мегирад. Ӯ ҳисоб мекунад, 
ки дар давоми рӯз барои истеҳсоли яхмос, яъне харидории 
шир, ширинӣ, қувваи барқ ва ғайра бояд 300 сомонӣ сарф 
намояд ва агар яхмосҳоро ба миқдори 600 сомонӣ фурӯшад, 
пас 300 сомонӣ фоида мегирад. Азимҷон ба нақша мегирад, 
ки барои истеҳсоли яхмос як дастгоҳи хуб мехарад ва чунин 
дастгоҳ 8000 (ҳашт ҳазор) сомонӣ нарх дорад. Инчунин ба 
Азимҷон зарур аст, ки барои харидорӣ намудани мизу курсӣ, 
пиёлачаҳои яхмосгирӣ ва дигар хароҷот 2000 сомонии дигар 
сарф намояд. Дар маҷмӯъ барои роҳандозӣ намудани 
фаъолияти соҳибкорӣ ӯ бояд 10000 (даҳ ҳазор) сомонӣ 
маблағгузорӣ намояд. 

Азимҷон дар нақшаи тиҷораташ нишон додааст, ки дар 
ҳолати ҳамарӯза гирифтани даромад дар ҳаҷми 300 сомонӣ ӯ 
дар муддати 34 рӯз метавонад хароҷоташро рӯйпӯш намояд, 
яъне даҳ ҳазори сарфнамудаашро баргардонад. Аз ҳамин 
ҷиҳат амалӣ гардондани ин гуна фаъолият манфиатовар 
хоҳад буд. 

Муқаррар намудани таъсисдиҳандагони фаъолияти 
соҳибкорӣ. 

Барои ба роҳ мондани фаъолияташ Азимҷон аз 
маблағҳои пасандозшудаи падараш истифода менамояд ва 
аъзои оилаашон барои амалӣ намудани мақсадҳояш ба ӯ 
кумак менамоянд. 

Барасмиятдарории ҳуҷҷатҳои таъсисдиҳӣ. Азимҷон 
тамоми ҳуҷҷатҳои заруриро (ариза, нусхаи шиноснома, 
нусхаи рақами мушаххаси андозсупоранда ва ғайра) 
ҷамъоварӣ менамояд. 

Бақайдгирии давлатии фаъолияти соҳибкорӣ. Азимҷон 
ҳама ҳуҷҷатҳои заруриро ба мақоми бақайдгирии давлатӣ 
(равзанаи ягона дар маҳалли зисташон) пешниҳод менамояд 

ва дар муддати панҷ рӯз ҷавоби мақомоти дахлдорро оид ба 
гузаштан аз қайди давлатӣ мегирад. 

Кушодани суратҳисоб дар бонк. Азимҷон дар бонки 
тиҷоратии маҳалли зисташон суратҳисоб мекушояд, то ин ки 
даромади ҳаррӯзаашро дар ин суратҳисоб ҷамъоварӣ 
намояд. 

Бақайдгирӣ дар мақомоти андози маҳалли ҷойгиршавӣ. 
Азимҷон худро дар нозироти андоз ҳамчун соҳибкори 
инфиродӣ ба қайд мегирад ва соҳиби патент мегардад. 

Оғоз намудани фаъолияти соҳибкорӣ. Баъди як ҳафтаи 
омодагиҳо Азимҷон ба фаъолияти худ оғоз менамояд, яъне 
дастгоҳи яхмосбарорӣ харидорӣ намуда, онро насб мекунад 
ва ба истеҳсоли яхмос шурӯъ менамояд. Минбаъд фаъолияти 
ӯ ва даромад гирифтанаш аз ҳисоби истеҳсолу фурӯши яхмос 
ба як қатор омилҳо, аз ҷумла хушмуомилагӣ ва поквиҷдонии 
худи ӯ вобаста мебошад. Ҳангоми ба фаъолияти соҳикорӣ 
машғул шудан зарур аст, ки Азимҷон ҳама қонуну қоидаҳоро 
оид ба нигоҳдории маҳсулот, тозаю озода нигоҳ доштани 
дӯкон, таъмини воситаҳои зидди сӯхтор, пардохти саривақтии 
андозҳо ва ғайра риоя намояд. Дар ҳолати баръакс 
мақомотҳои гуногун метавонанд фаъолияти ӯро тафтиш 
намуда, барои риоя накардани қонуну қоидаҳои қабулшуда 
ӯро ҷарима намоянд ё фаъолияти соҳибкориашро қатъ 
намоянд. 

Барои ба роҳ мондани фаъолияти соҳибкорӣ зарур аст, 
ки пеш аз ҳама нақшаи соҳибкорӣ (бизнес-нақша) тартиб дода 
шавад. 

Нақшаи соҳибкорӣ (бизнес-нақша) барои гирифтани 
қарз, ҷалби сармоягузорон ва оғоз намудани фаъолияти 
соҳибкорӣ сохта мешавад. Дар он бояд нуктаҳо ва самтҳои 
зерин нишон дода шуда бошанд: 

1. Зарурати роҳандозӣ намудани чунин навъи фаъолият; 
2. Таҳлили бозор ва дараҷаи рақобат; 

3. Доираи истеъмолгарон, қобилияти харидорӣ ва майли 
истеъмолии онҳо; 

4. Нақшаи хароҷоти зарурӣ ва сарчашмаҳои 
маблағгузории фаъолияти соҳибкорӣ; 

5. Нақшаи фурӯши маҳсулот ё хизматрасонӣ; 
6. Даромад ва сарчашмаҳои он. 

 
Нақшаи рӯйпӯш намудани хароҷот. Бояд хотиррасон 

намуд, ки танҳо доштани хоҳиш Шуморо соҳибкор 
намекунад. 

Барҳам додани фаъолияти соҳибкорӣ низ бояд ба 
расмият дароварда шавад. Барои барҳам додани фаъолияти 
соҳибкорӣ, соҳибкор бояд бо ариза муроҷиат намояд ва ду 
моҳ қабл аз қатъ намудани фаъолияташ дар газета эълон 
диҳад. Пас аз эълон додан, маҷмӯи ҳуҷҷатҳои зауририро 
барои барҳам додан ба Равзанаи ягона пешниҳод намояд. Ба 
ҷуз аз ариза ва эълон ба Равзанаи ягона соҳибкор бояд 
ҳуҷҷатҳои зеринро пешниҳод намояд: 

1. Хулосаи Раёсати санҷиши андозҳои Кумитаи андоз; 
2. Баланси барҳамдиҳӣ; 
3. Санади хотимавии санҷишӣ; 
4. Санади муқоисавӣ; 
5. Маълумотнома аз омор; 
6. Маълумотнома аз Бонк оиди қатъ гардидани 

суратҳисоб; 
7. Маълумотнома аз ФҲИА (ФСЗН); 
8. Маълумотнома аз гумрук; 
9. Маълумотнома аз Нозироти андоз; 
10. Маълумотнома аз ШКД оиди супоридани муҳр; 
11. Шаҳодатномаи (бақайдгирӣ) аслӣ; 
12. Иқтибос аз феҳрист; 
13. РМА (ИНН)-и аслӣ; 

14. 50 фоизи боҷи давлатӣ, ки барои бақайдгирии 
таъсисёбӣ муқаррар карда шудааст. 

  
2.2. Қоидаҳои асосии андозбандии фаъолияти 

соҳибкорӣ  
Қонунгузории соҳаи андоз соҳибкорони инфиродиро 

ба чор гурӯҳ тақсим менамояд:  

 соҳибкори инфиродии дар асоси патент 
фаъолияткунанда; 

 соҳибкори инфиродии дар асоси шаҳодатнома бо 
шартҳои махсус фаъолияткунанда; 

 соҳибкори инфиродии дар асоси шаҳодатнома дар 
низомҳои махсуси андоз фаъолияткунанда; 

 аъзои хоҷагиҳои деҳқонӣ (фермерӣ) бе таъсиси шахси 
ҳуқуқӣ. 

 
Барои ҳар яке аз ин шаклҳои соҳибкорӣ қонунгузорӣ 

шарту шароит ва меъёрҳои гуногуни андозбандиро муқаррар 
намудааст. 

 
2.2.1.  Қоидаҳои андозбандии соҳибкори инфиродии 

дар асоси патент фаъолияткунанда  
Соҳибкори инфиродии дар асоси патент 

фаъолияткунанда соҳибкореро меноманд, ки фаъолияташ бе 
кирояи қувваи корӣ ва бе амалӣ намудани фаъолияти 
иқтисодии хориҷӣ анҷом дода шуда бошаду даромади 
умумиаш дар соли тақвимӣ аз 200 ҳазор сомонӣ бештар 
набошад. Агар соҳибкори инфиродӣ ҳангоми фаъолият 
кормандони кирояро ҷалб намояд ё даромади умумиаш аз 
200 ҳазор сомонӣ дар дувоздаҳ моҳи тақвимӣ зиёд шавад, пас 
ӯ уҳдадор аст дар муҳлати 10 рӯзи тақвимӣ аз лаҳзаи пайдо 
шудани ин ҳолатҳо ба мақомоти андоз барои қатъ намудани 

фаъолият дар асоси патент ва ба дигар низом гузаштан ариза 
пешниод намояд. 

Фаъолияти соҳибкорӣ дар асоси патент танҳо аз ҷониби 
шахси воқеие анҷом дода мешавад, ки ба номи ӯ патент дода 
шудааст. Андоз аз даромад ва андози иҷтимоии чунин шакли 
соҳибкорон ба маблағи патент дохил карда шудааст. Ин 
гурӯҳи соҳибкорон ҳамчунин аз пешниҳоди ҳисоботи андоз, 
ба истиснои пешниҳод намудани эъломияи даромади умумӣ 
барои соли гузаштаи тақвимӣ (ё барои давраи аз оғози соли 
тақвимӣ дар ҳолати қатъ намудани фаъолияти соҳибкорӣ) бо 
замимаи нусхаҳои ҳуҷҷатҳои бонкӣ доир ба пардохти 
андозҳо, озод карда шудаанд. 

Бояд ёдовар шуд, ки соҳибкори инфиродии дар асоси 
патент фаъолияткунанда ҳуқуқ дорад бо мақсади анҷом 
додани фаъолияти соҳибкорӣ,  минтақаи фаъолиятро тамоми 
ҳудуди ҷумҳурӣ ё ҳудуди вилоят (вилоятҳо) ва ё ду ё зиёда 
шаҳру ноҳияи тобеи ҷумҳурӣ интихоб намояд. Дар ин ҳолат 
маблағи пардохти патент барои намуди фаъолияти 
анҷомдодашаванда тибқи қонунгузории ҷорӣ бо тартиби 
зерин муайян карда мешавад: 

 барои минтақаи фаъолият дар тамоми ҳудуди ҷумҳурӣ 
аз рӯи меъёрҳои барои шаҳри Душанбе 
муқарраршуда; 

 барои минтақаи фаъолият дар ҳудуди ягон вилоят 
(вилоятҳо) аз рӯи меъёри баландтарин барои шаҳру 
ноҳияҳои вилоят (вилоятҳо)-и дахлдор муқарраршуда; 

 барои минтақаи фаъолият дар ду ё зиёда шаҳру 
ноҳияҳои тобеи ҷумҳурӣ аз рӯи меъёри баландтарини 
барои ин шаҳру ноҳияҳо муқарраршуда. 

 
Аз ҷониби соҳибкори инфиродии дар асоси патент 

фаъолияткунанда андозҳо аз рӯи низоми патентӣ 
мустақилона бо тариқи пешпардохт то санаи 5-уми моҳи ҷорӣ 

барои як моҳ ё якчанд моҳи минбаъда ба буҷети маҳалли 
фаъолият пардохт карда мешаванд. Маблағи пардохт барои 
патент аз намуди фаъолияти соҳибкори инфиродӣ, давраи 
пардохт (моҳи пурраи тақвимӣ) ва минтақаи фаъолияти 
соҳибкорӣ вобаста мебошад. Бинобар ҳамин ҳангоми 
пардохти маблағи патент коэффисентҳои минтақавӣ ба назар 
гирифта мешаванд. Ба меъёри коэффисентҳои минтақавӣ дар 
замимаи 2 метавонед шинос шавед.  

Бояд ба назар гирифт, ки новобаста аз санаи 
бақайдгирии давлатии оғози фаъолияти соҳибкории 
инфиродии дар асоси патент ё санаи бақайдгирии давлатии 
қатъ намудани фаъолият, маблағи патент барои моҳҳои 
пурраи тақвимӣ (аз ҷумла моҳи оғози фаъолият ва моҳи қатъи 
фаъолият) пардохт карда мешавад. Масалан соҳибкорони 
инфиродии дар асоси патент фаъолияткунанда - Салим 
Шодиев фаъолияташро 20-уми моҳи май ба қайд гирифтааст. 
Ӯ барои моҳи май пурра маблағи патентро пардохт менамояд, 
ё  соҳибкор Саидов Давлат фаъолияти соҳибкориашро 6-уми 
июн қатъ кардааст, пас ӯ бояд маблағи патентро пурра барои 
моҳи июн пардохт намояд. Агар ӯ то 5-уми июн фаъолияташро 
қатъ намояд, пас аз пардохти маблағи патент барои моҳи июн 
озод карда мешавад.   

Баъзе ҳолатҳое ҳастанд, ки фаъолияти соҳибкориро 
ғайриимкон мегардонанд. Масалан, ҳангоми бемории 
бистарӣ шудан, ба рухсатии ҳомиладорӣ ва таваллуд 
баромадан, дар хизмати ҳарбӣ қарор доштан, рух додани 
сӯхтор ва офатҳои табиӣ дар маҳалли фаъолият, бо санади 
судӣ дар ҷойҳои маҳрум сохтан аз озодӣ ва (ё) дар тавқифгоҳи 
(изолятор)-и тафтишотӣ қарор доштан, ба муҳоҷирати 
меҳнатӣ рафтан ва ҷорӣ гардидани карантин дар маҳалли 
фаъолият. Дар сурати ҷой доштани ин ҳолатҳо соҳибкори 
инфиродӣ бо пешниҳоди ҳуҷҷатҳои тасдиқкунанда ба 
мақомоти андози маҳалли бақайдгирӣ ва ё фаъолият дорои 

имтиёзҳои андозӣ мегардад ва аз пардохти маблағи патент 
озод карда мешавад. 

Агар ҳангоми фаъолият соҳибкори инфиродӣ вафот 
намояд, бедарак шавад, ё аз ҳуқуқи машғул шудан бо 
фаъолияти соҳибкорӣ маҳрум карда шавад, пас дар сурати 
мавҷуд будани санади судӣ ва набудани вориси ҳуқуқӣ аз 
пардохти андозҳо озод карда мешавад  

Мувофиқи қонунгузории Тоҷикистон, барои соҳибкори 
инфиродие, ки пардохти маблағи патентро барои 3 моҳи 
тақвимии минбаъда дар шакли пешпардохт таъмин 
менамояд, маблағи умумии пардохт ба андозаи 10 фоиз кам 
карда мешавад. 

Бояд ёдовар шуд, ки агар соҳибкори инфиродӣ ба як 
қатор фаъолиятҳое, ки қонунгузории андоз муайян намудааст 
(мувофиқи қонунгузорӣ 108 намуди фаъолият), машғул 
шавад, аз қабили атласбофӣ, пилакашӣ, дуторсозӣ ва ғайра, 
аз пардохти маблағи патент ва умуман андозҳо озод 
мебошад. Барои пурра аз пардохти андозҳо озод шудани ин 
гурӯҳи соҳибкорони инфиродӣ шарти муҳим ҳамин аст, ки 
агар фурӯши мол (иҷрои кор, хизматрасонӣ), аз ҷумла 
хизматрасониҳои таъмиру омӯзишӣ вобаста ба намудҳои ин 
гуна фаъолиятҳо дар хона ё дар ҷойҳои махсуси муайяншуда 
анҷом ёбад. Мақомоти иҷроияи маҳаллии ҳокимияти давлатӣ 
ва мақомоти худидоракунии шаҳрак ва деҳот ҷойҳои 
махсусро барои фурӯш, иҷрои кор ва хизматрасонӣ муайян 
менамоянд.  Барои шинос шудан ба ин шакли фаъолиятҳо ба 
замима нигаред.  

Агар соҳибкори инфиродӣ ба ин шакли фаъолиятҳо 
машғул бошад, тибқи талаботи қонунгузорӣ дар соҳаи омор 
ва андоз дар як сол як маротиба аз рӯи натиҷаҳои ҷамъбасти 
сол ҳисобот пешниҳод менамояд.  

Агар чунин соҳибкорони инфиродӣ хоханд, ки баъди ба 
нафақа баромадан аз низоми ҳифзи иҷтимоӣ баҳравар 

шаванд, пас метавонанд ихтиёран андозаи устувори андози 
иҷтимоиро дар давраи фаъолият (моҳона) ба андозаи то ду 
нишондиҳанда барои ҳисобҳо ба буҷети давлатӣ пардохт 
намоянд.  

 
2.2.2. Қоидаҳои андозбандии соҳибкори инфиродии 

дар асоси шаҳодатнома бо шартҳои махсус 
фаъолияткунанда 

Соҳибкори инфиродии дар асоси шаҳодатнома бо 
шартҳои махсус фаъолияткунанда соҳибкореро меноманд, ки 
даромади умумиаш дар соли тақвимӣ ва фаъолияти 
иқтисодии хориҷии анҷомдодааш (воридот ва содироти 
молҳо) аз 500 ҳазор сомонӣ бештар набошанд. 

Агар даромади умумии чунин соҳибкор дар соли 
тақвимӣ аз 500 ҳазор сомонӣ зиёд гардад, чунин соҳибкор 
уҳдадор аст, ки фаъолияти минбаъдаи худро бо пешниҳоди 
ариза дар асоси шаҳодатнома дар низомҳои махсуси 
андозбандӣ идома диҳад.  Агар соҳибкор ин талаботро риоя 
накунад, бо меъёри панҷкаратаи андозаи моҳонаи андозҳои 
ба фаъолияти ӯ дахлдошта андозбандӣ карда мешавад. 

Соҳибкори инфиродии дар асоси шаҳодатнома бо 
шартҳои махсус фаъолияткунанда ҳуқуқ дорад барои амалӣ 
намудани фаъолият то 2 корманди кирояро дар асоси 
шартнома ҷалб намояд, ба шарте, ки соҳибкор  ба истихроҷи 
канданиҳои фоиданоки пошхӯрда бо усули худфаъолӣ ва 
худбиёрӣ машғул набошад. Чунин соҳибкори инфиродӣ 
уҳдадор мебошад, ки вобаста ба шумораи кормандон ва 
музди меҳнати ба кормандони худ пардохтшуда ҳар моҳ то 
санаи 15-уми моҳи баъд аз моҳи ҳисоботӣ ба мақомоти 
андози маҳалли фаъолият эъломияи ягонаи андоз аз даромад 
ва андози иҷтимоиро пешниҳод намуда, дар ин муҳлат 
пардохти маблағи ҳисобшудаи андозҳои мазкурро ба буҷети 
давлатӣ таъмин намояд. 

Ғайр аз гуфтаҳои боло, фаъолияти соҳибкори 
инфиродии дар асоси шаҳодатнома бо шартҳои махсус 
фаъолияткунанда мисли фаъолияти соҳибкори дар асоси 
патент фаъолияткунанда   танзим карда мешавад ва умуман 
татбиқ мегардад. 

 
2.2.3. Қоидаҳои андозбандии соҳибкори инфиродии 

дар асоси шаҳодатнома дар низомҳои махсуси 
андоз фаъолияткунанда 

Ба соҳибкори инфиродии дар асоси шаҳодатнома дар 
низомҳои махсус фаъолияткунанда онҳое дохил мешаванд, 
ки аз меҳнати кироя пурра истифода мебаранд ва даромади 
умумиашон дар давраи соли тақвимӣ аз ҳама намуди 
фаъолиятҳо наметавонад аз 1 миллион сомонӣ зиёд бошад. 
Шаҳодатнома ба онҳо ба муҳлати бемаҳдуд дода мешавад.  

Соҳибкори инфиродии дар асоси шаҳодатнома дар 
низомҳои махсус фаъолияткунанда вобаста ба намуди 
фаъолият ва даромади гирифтааш низомҳои зерини махсуси 
андозро истифода бурда метавонад: 

 низоми содакардашудаи андозбандӣ барои 
субъектҳои соҳибкории хурд; 

 низоми содакардашудаи андозбандӣ барои 
истеҳсолкунандагони маҳсулоти кишоварзӣ. 

 
Агар соҳибкори инфиродӣ дар як вақт ду низоми 

махсуси андозбандии дар боло ишорашударо истифода 
барад, пас уҳдадор аст баҳисобгирии алоҳидаи даромадҳо, 
хароҷот ва амалиёти хоҷагидории анҷомшавандаро оид ба 
ҳар як низоми махсуси андози истифодашаванда пеш барад. 

Ҳисоб ва пардохт намудани андозҳои дахлдор вобаста 
ба низомҳои махсуси андозбандӣ тибқи бобҳои 54 ва 55-и 
Кодекси андози Ҷумҳурии Тоҷикистон амалӣ карда мешавад.  
Як нуктаи муҳимро бояд ёдовар шуд, ки тибқи муқаррароти 

қонунгузории ҷорӣ меъёри андози иҷтимоӣ барои соҳибкори 
инфиродии дар асоси шаҳодатнома дар низомҳои махсус 
фаъолияткунанда ба сифати шахси суғурташуда ба 1,0 фоиз аз 
манбаи андоз баробар мебошад. Ин маблағ набояд аз ҳадди 
баландтари андози иҷтимоии барои соҳибкорони бо патент 
фаъолияткунанда камтар бошад. Агар  соҳибкори дар ин гуна 
низом фаъолияткунанда дар давраи ҳисоботӣ даромад 
надошта бошад, маблағи андози иҷтимоӣ ба андозаи ду 
нишондиҳанда барои ҳисобҳо бо дар назар доштани 
коэффисенти минтақавӣ, ки барои соҳибкори инфиродии дар 
асоси патент фаъолияткунанда муқаррар шудааст, пардохт 
карда мешавад. 

Агар даромади умумии соҳибкори инфиродии дар асоси 
шаҳодатнома дар низомҳои махсус фаъолияткунанда аз 1 
миллион сомонӣ зиёд шавад, пас чунин соҳибкор уҳдадор аст 
ҳамчун шахси ҳуқуқӣ аз қайди давлатӣ гузарад ва дар низоми 
умумии андозбандӣ фаъолият намояд. Аз низоми 
андозбандии соҳибкори дар асоси шаҳодатнома 
фаъолияткунанда ба низоми умумии андозбандӣ гузаштани 
чунин соҳибкор, инчунин ҳамчун шахси ҳуқуқӣ ба қайди 
давлатӣ гирифтани он бе гузаронидани санҷиши андоз амалӣ 
карда мешавад.  

Соҳибкори инфиродии дар асоси шаҳодатнома дар 
низомҳои махсус фаъолияткунанда дар ҳолати 
ҳисоббаробаркуниҳо бо пули нақд, кортҳои пардохти бонкӣ 
ва дигар шаклҳои пардохти электронӣ уҳдадор аст тибқи 
тартиби муқарраршуда аз дастгоҳҳои назоратию хазинавӣ 
истифода намояд. 

Мувофиқи конунгузории ҷорӣ чунин соҳибкорон барои 
таъсис додани воҳидҳои алоҳида (фаъолияти берун аз 
суроғаи бақайдгирии давлатӣ) ҳуқуқ надоранд. Ҳамчунин, 
соҳибкори инфиродии дар асоси шаҳодатнома дар низомҳои 

махсус фаъолияткунанда наметавонад намудҳои зерини 
фаъолиятро анҷом диҳад: 

 истеҳсол ва воридоти маҳсулоти зераксизӣ; 

 фаъолияти иқтисодии хориҷӣ зиёда аз 1 миллион 
сомонӣ; 

 фаъолияти фондҳои сармоягузорӣ, иштирокчиёни 
касбии бозори коғазҳои қиматнок, фаъолияти 
суғуртавӣ ва қарзӣ, ломбардҳо, истифодабарии 
захираҳои табиӣ, инчунин фаъолияти дар асоси 
шартномаҳои комиссия, супориш ва шартномаҳои 
миёнаравии дигар (бо фаъолияти миёнаравӣ) 
машғулшаванда; 

 қабул, коркард ва (ё) таҳвили металлҳои қиматбаҳо ва 
сангҳои қиматбаҳо, консентрат ва маъданҳо; 

 фурӯши сӯзишворӣ (ба истиснои нуқтаҳои алоҳидаи 
сайёр), гази моеъ ва табиӣ, ташкили бозорҳо, 
меҳмонхонаҳо; 

 ташкили коргоҳҳои оҳангудозӣ (ба истиснои 
кафшергарӣ, корҳои оҳангарии асбобҳои рӯзғор, 
сохтани дарвоза ва панҷараҳо), коргоҳҳои 
пахтатозакунӣ (пахтазанак), равғанбарорӣ, мебелсозӣ 
ва коргоҳҳои истеҳсоли дару тирезаҳои пластикӣ; 

 фаъолият оид ба ташкили коргоҳҳои истеҳсолӣ ва 
фаъолият оид ба банду басти ҳама намудҳои молу 
масолеҳи сохтмонӣ ва саноатӣ; 

 фаъолияти тиббию косметикӣ ва ташхисҳои тиббӣ (ба 
истиснои тибби мардумӣ); 

 хизматрасонии нақлиётӣ (логистикӣ) дар самти 
ташкили хатсайрҳои мусофиркашонию боркашонӣ, 
ҳамлу нақли дохилӣ ва байналмилалӣ; 

 фаъолият оид ба ташкили нуқтаҳои хӯроки умумӣ, аз 
ҷумла тарабхона, қаҳвахона, ошхона ва марказҳои 

калони савдо, агар масоҳати умумии объекти 
ғайриманқули онҳо зиёда аз 100 метри мураббаъро 
ташкил диҳад; 

 фаъолият дар соҳаи алоқаи барқӣ ва ташкили шабакаи 
ягонаи иттилоотию коммуникатсионӣ. 

 
Инчунин, соҳибкори инфиродии дар асоси шаҳодатнома 

дар низомҳои махсуси андоз фаъолияткунанда ҳуқуқи анҷом 
додани фаъолияти соҳибкориро дар асоси шаҳодатнома бо 
шартҳои махсус надорад. 

 
БОБИ III. ТАҲЛИЛИ НИШОНДИҲАНДАҲОИ АСОСИИ 

НАҚШАИ БИЗНЕС 
Барои таҳияи нақшаи бизнес ва умуман банақшагирии 

фаъолияти соҳибкорӣ ҳисоб ва таҳлили як қатор 
нишондиҳандаҳо зарур мебошад. Маҳз таҳлили ин 
нишондиҳандаҳо самаранок будан ё набудани фаъолияти 
соҳибкориро нишон медиҳанд. Нишондиҳандаҳои нақшаи 
бизнес ба ду гурӯҳ ҷудо мешаванд: нишондиҳандаҳои 
даромад ва хароҷот. 

Нишондиҳандаи асосии гурӯҳи якум ин даромади 
умумии соҳибкор мебошад, ки ҳамчун ҳосили зарби нарх ва 
миқдори молҳои (хизматҳои) фурӯхташуда ҳисоб карда 
мешавад, яъне: Д=Н*М (Даромад = нарх * миқдор). 
Ҳамчунин, барои банақшагирии фаъолияти соҳибкорӣ зарур 
аст, ки даромади якрӯза ва якмоҳаи соҳибкор низ ҳисоб карда 
шавад. 

Нишондиҳандаи дигари гурӯҳи якум ин фоидаи 
соҳибкор мебошад, ки ҳосили тарҳи даромад ва хароҷоти 
соҳибкорро инъикос менамояд, яъне: Ф=Д-Х (Фоида= 
даромад – хароҷот). Фоидаи соҳибкорро барои як рӯз ва як 
моҳ низ ҳисоб намудан мумкин аст. 

Фоиданокии фаъолияти соҳибкорӣ низ ба гурӯҳи якуми 
нишондиҳандаҳои нақшаи бизнес дохил шуда, дар натиҷаи 
тақсими ҳаҷми даромад ба ҳаҷми хароҷот ҳосил карда 
мешавад, яъне: Фн = Д/Х (Фоиданокӣ = даромад/хароҷот). 
Фоиданокии фаъолияти соҳибкориро барои як моҳ ва барои 
як сол муайян намудан мумкин аст. 

Гурӯҳи нишондиҳандаҳои хароҷот аз нишондиҳандаҳои 
зерин иборат мебошанд: 

 Хароҷот барои як воҳиди маҳсулот; 

 Хароҷоти якрӯзаи соҳибкор; 

 Хароҷоти якмоҳаи соҳибкор. 
 

Хароҷоти умуми (солона)-и соҳибкор. Ҳангоми таҳлили 
бизнес ҳамаи нишондиҳандаҳои дар боло овардашуда ҳисоб 
карда мешаванд ва ба ҳамдигар муқоиса карда мешаванд. 
Маҳз муқоисаи ин нишондиҳандаҳо дараҷаи самаранокии 
фаъолияти соҳибкориро нишон медиҳанд. Масалан, агар 
хароҷоти якмоҳаи соҳибкор аз даромади якмоҳааш бештар 
бошад, пас фаъолити соҳибкорӣ зери хатар қарор дорад ва 
агар баръакс бошад, метавон ба самаранокии соҳибкорӣ 
умед бахшид. 

Ба хотири ба хонандаи муҳтарам маълум шудани тарзи 
ҳисоби нишондиҳандаҳои банақшагирӣ ва таҳлилии 
фаъолияти соҳибкорӣ якчанд мисол меоварем ва роҳи ҳалли 
онҳоро нишон медиҳем. 

 
МИСОЛ №1.  
Соҳибкори инфиродӣ - Ҷураев Ҳикмат ба истеҳсоли нон 

ва фурӯши он машғул мебошад.
 Соҳибкор маҳсулотҳои истеҳсолкардаашро бо 
нархҳои зерин ба фурӯш баровардааст: 

№ 
Номгӯйи 

маҳсулотҳо 
Воҳиди 

ченак 
Миқдор 

Нархи   
як 

воҳид 

Маблағи  
умумӣ 

1 
Нони бо 
кунҷит 

дона 200 1,50 300,00 

2 Кулча дона 150 1,00 150,00 

Ҳамагӣ 350 Х 450,00 

 
1. Хароҷот барои истеҳсоли як дона нони бо кунҷит: 

№ Номгӯйи хароҷот 
Маблағ 

(сомонӣ) 

1 Орд 0,72 

2 Кунҷит 0,09 

3 Роҳкиро 0,05 

4 Қувваи барқ 0,06 

5 Андоз 0,08 

6 Дигар намуди хароҷот 0,06 

Ҳамагӣ 1,06 

 
2. Хароҷот барои истеҳсоли як дона кулча: 

№ Номгӯйи хароҷот Маблағ (сомонӣ) 

1 Орд 0,52 

2 Руған 0,04 

3 Роҳкиро 0,02 

4 Қувваи барқ 0,04 

5 Андоз 0,03 

6 Шир 0,04 

7 Дигар намуди хароҷот 0,03 

Ҳамагӣ 0,72 

Талаб карда мешавад:  
1. Миқдори маҳсулотҳои истеҳсолкардаи соҳибкорро барои 

як моҳ муайян намоед;  
2. Хароҷотҳои якрӯза ва якмоҳаи соҳибкорро муайян 

намоед; 
3. Даромад ва хароҷоти якрӯза ва якмоҳаи соҳибкорро 

муайян намоед; 
4. Фоидаи якрӯза ва якмоҳаи соҳибкорро муайян намоед; 
5. Фоиданокии якрӯза ва якмоҳаи соҳибкорро муайян 

намоед. 
 

Ҳалли масъала: 
1. Миқдори маҳсулотҳои истеҳсолкардаи соҳибкорро 

барои як моҳ муайян менамоем: 

№ 
Номгӯйи 

маҳсулотҳо 
Миқдор 
( якрӯза) 

Дар як моҳ 
(рӯзҳо) 

Миқдор 
(як моҳ) 

1 
Нони бо 
кунҷит 

200 30 6000 

2 Кулча 150 30 4500 

 Ҳамагӣ 350 Х 10500 

2. Хароҷоти якрӯза ва якмоҳаи соҳибкорро муайян 
менамоем: 

1. Хароҷоти якрӯзаи соҳибкор аз нони бо кунҷит: 1,06*200 
= 212 сомонӣ; 

2. Хароҷоти якмоҳаи соҳибкор: 212* 30 рӯз = 6360; 
3. Хароҷоти якрӯзаи соҳибкор аз кулча:  

0,72*150 = 108 сомонӣ; 
4. Хароҷоти якмоҳаи соҳибкор: 108* 30 рӯз = 3240; 
5. Хароҷоти соҳибкор дар умум барои як моҳ: 6360+3240= 

9600 сомонӣ. 

Д=Н*М (Даромад = нарх * миқдор) 
 

1. Даромади якрӯзаи соҳибкор аз нони бо кунҷит: 1,5*200= 
300 сомонӣ; 

2. Даромади якмоҳаи соҳибкор:  
 300 *30рӯз = 9000 cомонӣ; 
3. Даромади якрӯзаи соҳибкор аз кулча:  
 1*150 = 150 сомонӣ; 
4. Даромади якмоҳаи соҳибкор:  
 150*30рӯз = 4500 cомонӣ; 
5. Дромади умумии соҳибкор дар як моҳ:  

9000 + 4500 =13500 сомонӣ. 
 

Ф=Д – Х (Фоида = даромад – хароҷот) 
 

1. Фоидаи якрӯзаи соҳибкор:  
300 + 150 = 450 – 320 = 130 cомонӣ; 

2. Фоидаи якмоҳаи соҳибкор: 
900 + 4500 = 13500 – 9600 = 3900 cомонӣ. 

 
Фн = Д/Х (Фоиданокӣ = даромад/ хароҷот) 

 
3. Фоиданокии якмоҳаи соҳибкор:  

13500 / 9600 = 1,41 сомонӣ. 
Мисол №2.    
Соҳибкори   инфиродӣ - Ҳомидов Ҷамшед ба фаъолияти 

безараргардони (дизинфексия)-и биною иншоотҳо  машғул 
мебошад. Аз рӯи маълумотҳои соҳибкор дар як рӯз то 100 м2 
масоҳатро безарар мегардонад. 

Соҳибкор барои безарар намудани 1 м2 аз корфармо 
тақозо намудааст, ки ба ӯ 5 сомонӣ маблағ пардохт намояд. 
Инчунин  соҳибкор Ҳомидов Ҷамшед барои безарар 
гардонидани 1 м2 хароҷоти зеринро ба ҳисоб гирифтааст. 

№ Номгӯйи харочот Маблағ (сомонӣ) 

1 Заҳрхимикат 1,80 

2 Хароҷоти андоз 0,45 

3 Роҳкиро 0,25 

4 Дигар намуди хароҷот 0,50 

Ҳамагӣ 3,0 
 

Аз ҷадвали дар боло буда маълум гардид, ки соҳибкор 
барои безарар намудани 1м2  ба миқдори 3 сомонӣ маблағ 
сарф намудааст. 
 

Талаб карда мешавад: 
1. Миқдори масоҳати безараргардонидаи соҳибкорро 

барои як моҳ муайян намоед; 
2. Даромад ва хароҷоти якрӯза ва якмоҳаи соҳибкорро 

муайян намоед; 
3. Фоидаи якрӯза ва якмоҳаи соҳибкорро муайян намоед; 
4. Фоиданокии якрӯза ва якмоҳаи соҳибкорро муайян 

намоед. 
 

Ҳалли масъала: 
Масоҳати якмоҳаи безараргардонидашуда: 100м2 * 30 

рӯз = 3000м2. 
Д = Н*М 

Даромади якрузаи соҳибкор: 5с*100м2 = 500 сомонӣ; 
Даромади якмоҳаи соҳибкор: 500 с *30рӯз 
= 15000 cомонӣ; 
Хароҷоти якрӯзаи соҳибкор: 3с *100м2 = 300 cомонӣ; 
Хароҷоти якмоҳаи соҳибкор: 300 с *30 рӯз = 9000 cомонӣ. 

Ф = Д –Х 
Фоидаи якрӯзаи соҳибкор: 500с - 300с = 200 cомонӣ; 
Фоидаи якмоҳаи соҳибкор: 15000с – 9000с = 6000 cомонӣ. 

Фн = Д / Х 

Фоиданокии якрузаи соҳибкор; 500с / 300с 
= 1,66 сомонӣ; 
Фоиданокии якмоҳаи соҳибкор; 15000с / 9000с 
= 1,66 сомонӣ. 

 
 Мисоли №3:  

 ҶДММ «Сорбон» дар системаи низоми содакардашуда 
фаъолият дошта, дорои мағозаи хӯрокворӣ мебошад, ки 
масоҳати он 30м2-ро ташкил медиҳад. Дар давоми як сол 
даромади умумии ҶДММ   «Сорбон» 500 000 сомониро 
ташкил мекунад. ҶДММ «Сорбон» дар давоми як сол 400 000 
сомонӣ барои хариди молҳо сарф менамояд. Ҳамчунин, 
ҶДММ «Сорбон» ду корманди кироя дорад, ки музди кори як 
нафари онҳо 1100 сомонӣ мебошад. ҶДММ «Сорбон» дар 
бинои баиҷорагирифташуда фаъолият менамояд ва 
мувофиқи фармоишҳои Қумитаи андоз нархи як метри 
мураббаи иҷораи биноҳо 65 сомонӣ муайян шудааст. 

 
Талаб карда мешавад: 
1. Даромади солонаи ҶДММ “Сорбон”-ро муайян 

намоед; 
2. Музди  меҳнати  кормандон,  андозҳои  иҷтимоӣ 

(20%, 2%) ва андоз аз даромади шахсони воқеиро 
муайян намоед; 

3. Андози низоми содакардашударо ҳособ кунед;  
4. Маблағи иҷорапулиро муайян намоед; 
5. Аз даромади солона маблағҳои андози иҷтимоӣ, 

андози низоми содакардашуда, хароҷоти иҷораи 
бино ва арзиши аслии молҳои харидшударо тарҳ 
намоед; 

6. Андози дивиденд 15% - ро ҳисоб намоед; 
7. Фоидаи софи муассиси ҶДММ “Сорбон”-ро муайян 

намоед. 

Ҳалли масъала: 
1. Даромади солонаи ҶДММ “Сорбон”. 
Д = Д – Х = 500 000 – 400 000 = 100 000 
2. Музди меҳнати кормандон, андозҳои иҷтимоӣ (20%, 

2%) ва андоз аз даромади шахсони воқеиро муайян намоед: 
2.1. Яъне 1100 сомонӣ музди меҳнати як корманд *2 

шумораи кормандон = 2200 (ФММК барои як моҳ)*20% 
меъёри андоз = 440 сомонӣ * 12 моҳи тақвими = 5280 сомонӣ; 

2.2. Андоз аз даромади кормандон: 1100 сомонӣ музди 
меҳнати як корманд *2 шумораи кормандон = 2200 (ФММК)-
2 % андози иҷтимоӣ   (меъёри андоз) = 44 сомонӣ * 12 моҳи 
тақвимӣ = 528 сомонӣ; 

2.3. Андоз аз даромади кормандон: 1100 сомонӣ музди 
меҳнати як корманд *2 шумораи кормандон = 2200 (ФММК) - 
44 - 272 = 1884*12% андоз аз даромади шахсони воқеӣ 
(меъёри андоз) = 226,09 сомонӣ * 12 моҳи тақвимӣ = 2713,08 
сомонӣ. Дар ин ҷо: 272 = 136*2;  136 = 68*2.  

3. Андози низоми содакардашударо муайян намоед.  
ҶДММ “Сорбон” аз даромади гирифтааш, ки 500 000 

сомониро ташкил кардааст, ба миқдори 6% андоз аз низоми 
содакардашуда, яъне 30 000 сомонӣ пардохт менамояд. 

4. Маблағи иҷорапулиро муайян намоед.  
Масоҳати мағозаи ҶДММ “Сорбон” 30 м2-ро ташкил 

мекунад. Ин  бино  аз  шахси  воқеӣ  мебошад  ва  мувофиқи 
қонунгузории   ҷорӣ   аз   маблағи   иҷорапулӣ   15% андоз аз 
даромади шахсони воқеӣ ба буҷет пардохт карда мешавад. 
Мувофиқи фармоишҳои Қумитаи андоз нархи як метри 
мураббаъ 65 сомонӣ муайян шудааст: 30 * 65 = 1950 *12 = 
23400 *15% = 3510 сомонӣ андоз аз иҷорапулӣ. Маблағи 
иҷорапулӣ = 23400 – 3510 = 19890 сомонӣ. 

5. Аз даромади солона маблағҳои андози иҷтимоӣ, 
андози низоми содакардашуда, хароҷоти иҷораи бино ва 
арзиши аслии молҳои харидшударо тарҳ намоед. 

Фарз кардем, ки дар давоми сол ҶДММ “Сорбон”  
намудҳои андоз аз даромади шахсони воқеӣ, иҷорапулӣ ва 
дигар намуди андозҳоро пардохт кардааст: 

1000 + 30 000 + 6600 + 2400 = 40 000 сомонӣ 
6. Андози дивиденд 15% - ро ҳисоб намоед. 
Дар   охири   соли   ҳисоботӣ     фоидаи   солона     бо 

маблағи   40 000   сомонӣ   дар   ҶДММ   “Сорбон” маълум 
карда шуд. Аз фоидаи ҶДММ “Сорбон” бояд 12% ҳамчун 
андози дивиденд пардохт карда шавад: 40 000 *15% = 6000 
сомонӣ. 

7. Фоидаи софи муассиси ҶДММ “Сорбон”-ро муайян 
намоед. 

Даромади  муассиси  ҶДММ  “Сорбон” бо чунин 
натиҷа ҷамъбаст карда мешавад: 

40 000 – 6000 = 34000 сомонӣ. 

БОБИ IV. БАРҲАМ ДОДАНИ ШАХСИ ҲУҚУҚӢ ВА ҚАТЪ 
НАМУДАНИ ФАЪОЛИЯТИ СОҲИБКОРИ ИНФИРОДӢ 
Қатъ  намудани фаъолияти  соҳибкорӣ  дар Ҷумҳурии 

Тоҷикистон дар асоси талаботҳои Қонуни Ҷумҳурии 
Тоҷикистон «Дар бораи бақайдгирии давлатии шахсони 
ҳуқуқӣ ва соҳибкорони инфиродӣ» бояд ба роҳ монда 
шаванд. Муфлис шудан ё фаъолият накардан ҳанӯз маънои 
қатъ намудани фаъолиятро надорад. Агар соҳибкор дар асоси 
талаботҳои қонунгузорӣ фаъолияти соҳибкории худро қатъ 
накунад ё барҳам надиҳад, аз иҷрои як қатор уҳдадориҳо ба 
мисли пардохти андозҳо ва пешниҳод намудани ҳисоботҳо ба 
мақомотҳои гуногун озод карда намешавад. 

Тартиби   барҳамдиҳӣ   ва   қатъ   намудани фаъолияти 
соҳибкориро Қонуни Ҷумҳурии Тоҷикистон «Дар бораи 
бақайдгирии давлатии шахсони ҳуқуқӣ ва соҳибкорони 
инфиродӣ» ва дигар   санадҳои   меъёрию   ҳуқуқӣ   ба   танзим 
медароранд.   Риояи   талаботҳои   қонунгузорӣ ҳангоми 
барҳамдиҳӣ ё қатъ намудани фаъолияти   соҳибкорӣ   шарти   
хело   муҳим   ба ҳисоб меравад. Ҳамчунин бояд ба назар 
гирифт, ки тартиби барҳамдиҳии фаъолияти шахсони ҳуқуқӣ  
аз  тартиби  қатъ  намудани  фаъолияти соҳибкорони 
инфиродӣ фарқ мекунад. 

Фаъолияти соҳибкорӣ дар Ҷумҳурии Тоҷикистон 
метавонад дар асоси хоҳиши худи соҳибкор ё қарори суд қатъ 
карда шавад ё барҳам дода шавад. 

Фаъолияти шахсони ҳуқуқиро муассис (муассисон), 
мақомоти ваколатдори шахси ҳуқуқӣ ё суд метавонанд 
барҳам диҳанд. Қарори қаблиро дар бораи барҳам додани 
шахси ҳуқуқӣ маҳз онҳо қабул намуда, замимаи қарорро ба 
мақомоти анҷомдиҳандаи бақайдгирии   давлатии фаъолияти 
соҳибкорӣ бояд пешниҳод намоянд. Муассис (муассисон), 
мақомоти ваколатдори шахси ҳуқуқӣ ё суд дар мудати се рӯзи 
корӣ аз рӯзи қабули қарор бояд мақомоти анҷомдиҳандаи 

бақайдгирии давлатии фаъолияти соҳибкориро огоҳ 
намоянд. Мақомоти анҷомдиҳандаи бақайдгирии давлатӣ 
дар асоси огоҳинома оид ба қабули қарор бояд ба Феҳристи 
ягонаи давлатӣ маълумотро оид ба дар марҳилаи 
барҳамдиҳӣ қарор доштани шахси ҳуқуқӣ ворид намояд ва 
дар муддати то панҷ рӯзи корӣ аз рӯзи пешниҳод намудани 
ҳуҷҷатҳои пешбинишуда барҳамдиҳии шахси ҳуқуқиро ба 
қайд гирад. Ҳамеша бояд дар хотир дошт, ки барҳамдиҳии 
шахси ҳуқуқӣ баитмомрасида ва шахси ҳуқуқӣ фаъолияти 
худро қатънамуда танҳо дар сурате эътироф мегардад, ки агар 
дар ин хусус ба Феҳристи ягонаи давлатӣ маълумот ворид 
карда шуда бошад. Доштани иқтибос аз Феҳристи ягонаи 
давлатӣ шаҳодат медиҳад, ки фаъолияти шахси  ҳуқуқӣ  қатъ  
карда  шудааст  ва  ҷараёни барҳамдиҳии он ба итмом 
расидааст. 

Барои анҷомдиҳии бақайдгирии давлатии барҳамдиҳии 
шахси ҳуқуқӣ ба мақомоти анҷомдиҳандаи бақайдгирии 
давлатии маҳалли ҷойгиршавии (суроғаи) шахси ҳуқуқӣ 
ҳуҷҷатҳои зерин бояд пешниҳод карда шаванд: 

 ариза дар бораи бақайдгирии давлатии барҳамдиҳии 
шахси ҳуқуқӣ аз рӯи шакли тасдиқнамудаи мақомоти 
анҷомдиҳандаи бақайдгирии давлатӣ. Дар ариза 
тасдиқ карда мешавад, ки расмиёти муқаррарнамудаи 
қонун оид ба барҳамдиҳии шахси ҳуқуқӣ риоя шуда, 
ҳисоббаробаркунӣ бо кредиторони он ба итмом 
расонида шудааст; 

 тавозуни барҳамдиҳии шахси ҳуқуқӣ аз рӯи натиҷаи 
кори комиссияи барҳамдиҳӣ, ки онро муассиси 
(муассисони) шахси ҳуқуқӣ ё мақомоти дар бораи 
барҳам додани шахси ҳуқуқӣ қарорқабулкарда тасдиқ 
кардааст; 

 санад оид ба санҷиши маҷмӯии андоз, ки надоштани 
қарзи андозро тасдиқ менамояд; 

 асли шаҳодатнома дар бораи бақайдгирии давлатии 
шахси ҳуқуқии барҳамдодашаванда; 

 нусхаи эълон дар бораи барҳамдиҳии шахси ҳуқуқӣ, ки 
дар яке аз воситаҳои ахбори оммаи ҷумҳуриявӣ нашр 
гардидааст; 

 ҳуҷҷатҳои тасдиқкунанда оид ба супоридани муҳрҳо 
(тамғаҳо) ва баста шудани ҳисобҳои бонкӣ ва оморӣ. 

Қатъ гардидани фаъолияти шахси воқеӣ ба сифати 
соҳибкори инфиродӣ баъд аз бақайдгирии давлатии қатъ 
гардидани фаъолияти соҳибкор ҳукми қонунӣ мегирад. 

Барои қатъ  намудани  фаъолияти  шахси воқеӣ ҳамчун 
соҳибкори инфиродӣ якчанд ҳолатҳо (сабабҳо) асос шуда 
метавонанд: 

 хоҳиши худи соҳибкор, ки дар аризаи ӯ ба мақомоти 
бақайдгирии давлатӣ дарҷ шуда бошад; 

 вафоти соҳибкори инфиродӣ; 

 қарори суд дар бораи муфлис эътироф намудани 
соҳибкори инфиродӣ; 

 қарори суд дар бораи бедарак ғоибшуда ё фавтида 
эътироф намудани соҳибкори инфиродӣ; 

 ба таври маҷбурӣ қатъ гардидани фаъолияти 
соҳибкори инфиродӣ дар ҳолатҳои муқаррарнамудаи 
қонунгузории Ҷумҳурии Тоҷикистон; 

 маҳрум намудан аз ҳуқуқи машғул шудан ба 
фаъолияти соҳибкорӣ ба мӯҳлати муайян тавассути 
қарори суд; 

 бекор кардани ҳуҷҷати тасдиқкунандаи ҳуқуқи шахси 
хориҷӣ барои муваққатан ё доимӣ истиқомат намудан 
ва анҷом додани фаъолияти соҳибкорӣ дар ҳудуди 
Ҷумҳурии Тоҷикистон. 

Соҳибкори инфиродӣ барои қатъ намудани фаъолияти 
худ ба мақомоти бақайдгирии давлатии маҳалли зисташ бо 

ариза муроҷиат мекунад ва мақомоти бақайдгирии давлатӣ 
дар муддати се рӯзи корӣ аз рӯзи пешниҳод намудани ариза 
бояд хоҳиши соҳибкори инфиродиро қонеъ намояд. Дар ин 
ҳолат номи соҳибкори инфиродӣ аз Феҳристи ягонаи давлатӣ 
бардошта шуда, бо иқтибос аз ҳамин феҳрист тасдиқ карда 
мешавад. 

Соҳибкори инфиродии дар асоси Шаҳодатнома 
фаъолияткунанда ба мақомоти давлатии бақайдгирӣ бояд 
ҳуҷҷатҳои зеринро пурра пешниҳод намояд: 

 шакли аслии Шаҳодатнома дар бораи бақайдгирии 
давлатии шахси воқеӣ ба сифати соҳибкори инфиродӣ 
ё Патент барои ҳуқуқи амалӣ гардонидани фаъолияти 
соҳибкории инфиродӣ; 

 эъломияи андоз; 

 ҳуҷҷатҳои тасдиқкунандаи иҷрои уҳдадории андозӣ ва 
ҳисоботӣ, ки ба фаъолияти  соҳибкорӣ вобаста 
мебошанд (маълумотнома аз мақомоти андоз, гумрук, 
фонди ҳифзи иҷтимоӣ, омор); 

 ҳуҷҷатҳои тасдиқкунандаи супоридани муҳрҳо ва 
маҳкам кардани суратҳисобҳои бонкӣ 
(маълумотномаҳо аз шуъбаи корҳои дохилӣ ва бонк). 

Дар ҳолати қатъ гардидани фаъолияти соҳибкори 
инфиродӣ бар асари муфлисшавӣ, вафоти соҳибкор, бедарак 
ғоиб шудани соҳибкор ё маҳрум намудан аз ҳуқуқи машғул 
шудан ба намудҳои алоҳидаи фаъолияти соҳибкорӣ ба 
муҳлати муайян ҳуҷҷатҳои дигар низ ба мақомоти 
бақайдгирии давлатӣ пешниҳод карда мешаванд, ки номгӯйи 
онҳо дар моддаи 25-и Қонуни Ҷумҳурии Тоҷикистон «Дар 
бораи бақайдгирии давлатии шахсони ҳуқуқӣ ва соҳибкорони 
инфиродӣ» (бандҳои 6 -10), нишон дода шудааст. 

Мувофиқи  қонунгузории  ҷорӣ  агар  шахси ҳуқуқӣ, 
соҳибкори инфиродӣ, филиал ва намояндагии шахси ҳуқуқии 
хориҷӣ дар давоми дувоздаҳ моҳи охир ҳисобот ва 

эъломияҳои пешбининамудаи қонунгузории андози 
Ҷумҳурии Тоҷикистонро пешниҳод накунад, фаъолияти 
воридотӣ ва содиротии гумрукӣ анҷом надиҳад ва ягон 
амалиёти бонкӣ нагузаронад, пас ҳамчун субъекти 
бефаъолият эътироф карда мешавад. Субъекти бефаъолият 
бо қарори мақоми анҷомдиҳандаи бақайдгирии давлатӣ бо 
тартиби муқаррарнамудаи Ҳукумати Ҷумҳурии Тоҷикистон аз 
Феҳристи ягонаи давлатӣ хориҷ карда мешавад. 

ХУЛОСА 
Имкониятҳо барои ташкили фаъолияти соҳибкорӣ дар   

Ҷумҳурии Тоҷикистон хело зиёданд ва омӯзиши соҳибкорӣ 
яке аз ҷанбаҳои муҳими рушди фаъолияти соҳибкории Шумо 
ба ҳисоб меравад. Қонунгузории Ҷумҳурии Тоҷикистон 
шаклҳо, шароитҳо ва заминаҳои ҳуқуқии гуногунро барои 
оғоз ва рушди фаъолияти  соҳибкорӣ  фароҳам  овардааст.  Аз 
ҳамин ҷиҳат омӯзиши ин қонунҳо яке аз марҳилаҳои муҳими 
оғози фаъолияти соҳибкорӣ ба ҳисоб меравад. Меъёрҳои 
гуногуни қонунгузории кишвар сол ба сол такмил меёбанд ва 
дигар мешаванд, аз ҳамин ҷиҳат пеш аз оғози фаъолияти 
соҳибкорӣ бояд талаботҳои қонунгузорӣ   нисбат   ба   
намудҳои   фаъолияти иқтисодӣ омӯхта ва ба инобат гирифта 
шаванд. 

Риояи меъёрҳои муқарраршуда ва талаботҳои 
қонунгузории   ҷорӣ   шарти   асосӣ,   муҳим   ва метавон гуфт 
«қонуни тиллоии» рушди фаъолияти  соҳибкорӣ  ба  ҳисоб  
меравад.  Ҳама гуна фаъолиятҳои соҳибкорӣ   бояд дар 
доираи қонунгузории кишвар, меъёрҳои ахлоқи 
умумибашарӣ ва идеологияи созандагӣ сурат бигиранд. 

Таҳлили фаъолияту нишондиҳандаҳои иқтисодӣ низ 
шарти муҳим ва омили рушди соҳибкорӣ ба ҳисоб меравад. 
Маҳз дар заминаи таҳлили иқтисодӣ фаъолияти  соҳибкорӣ ва 
нишондиҳандаҳои он ба нақша гирифта мешаванд ва ба 
таъсири омилҳои гуногун баҳои воқеӣ дода мешавад. Аз 
ҳамин ҷиҳат пеш аз тасмим гирифтан дар фаъолияти 
соҳибкорӣ ҳама чизро таҳлил намуда, сипас қарори дахлдор 
қабул намудан лозим аст. Дар баробари омилҳои дар боло 
номбаршуда, ҳамеша идеяҳои нави соҳибкориро ҷустуҷӯй ва 
барои такмил додани фаъолияти соҳибкорию натиҷаҳои 
ниҳоии он кӯшиш намоед. Муваффақ шудан дар  ҷодаи  
соҳибкорӣ  пеш аз ҳама аз риояи қонуну созишномаҳо, 

гузаронидани таҳлилҳои дуруст ва ҷорӣ намудани 
навовариҳо  вобаста мебошад. 

ЗАМИМАҲО 
Мувофиқи „Қоидаҳои андозбандии фаъолияти 

соҳибкорони инфиродии дар асоси патент ё шаҳодатнома 
фаъолияткунанда“, ки бо қарори Ҳукумати Ҷумҳурии 
Тоҷикистон аз 31-уми марти соли 2022, №151 тасдиқ 

шудааст. 
 

Замимаи 1 
Номгӯйи 

намудҳои алоҳидаи фаъолият ва меъёри  
андозҳо барои пардохти патент  

 
(бо сомонӣ дар як моҳ) 

№ Номгӯйи фаъолият 
Андоз аз 
даромад 

Андози 
иҷтимоӣ 

Маблағи 
патент 

1. Хизматрасонии нақлиётӣ 

 
 

1 

Кашонидани мусофирон 
ба воситаи нақлиёти 
автомобилии сабукрав, аз 
ҷумла: 

   

- барои воситаҳои 
нақлиёти шахсӣ 

88,0 44,0 132,0 

- барои воситаҳои 
нақлиёти иҷоравӣ 

80,0 30,0 110,0 

 
 

2 

Кашонидани мусофирон 
ба воситаи 
микроавтобусҳо, аз 
ҷумла: 

   

- барои воситаҳои 
нақлиёти шахсӣ 

145,0 75,0 220,0 

- барои воситаҳои 
нақлиёти иҷоравӣ 

100,0 50,0 150,0 

3 

Кашонидани борҳои 
гуногун ба воситаи 
нақлиёти автомобилии 
борбардориаш то 5 тонна, 
эвакуатор ва 
манипуляторҳо 

 
150,0 

 
50,0 

 
200,0 

 
4 

Кашонидани борҳои 
гуногун ба воситаи 
нақлиёти автомобилии 
борбардориаш аз 5 то 10 
тонна 

 
180,0 

 
60,0 

 
240,0 

 
5 

Кашонидани борҳои 
гуногун ба воситаи 
нақлиёти автомобилии 
борбардориаш аз 10 то 20 
тонна 

 
250,0 

 
100,0 

 
350,0 

 
6 

Кашонидани борҳои 
гуногун ба воситаи 
нақлиёти автомобилии 
борбардориаш аз 20 то 40 
тонна 

 
600,0 

 
120,0 

 
720,0 

 
7 

Кашонидани борҳои 
гуногун ба воситаи 
нақлиёти автомобилии 
борбардориаш зиёда аз 
40 тонна 

 
680,0 

 
150,0 

 
830,0 

8 

Хизматрасонии 
экскаватор ва 
автокранҳои борбардор 
(ба истиснои кранҳои 
маноравии барқӣ) 
 

291,0 147,0 438,0 

9 
Кашонидани борҳо бо 
трактор ва мотороллерҳо 

60,0 20,0 80,0 

10 
Шудгор ва коркарди 
замин бо техникаи 
кишоварзӣ ва комбайнҳо 

147,0 73,0 220,0 

1. Номгӯйи дигари хизматрасонӣ 

11 
Фаъолияти дӯзандагӣ 
(барои як дастгоҳ) 

100,0 50,0 150,0 

12 

Хизматрасониҳои 
сартарошӣ ва ороиши 
ҳусн (барои як курсӣ) (ба 
истиснои хизматрасонии 
визажистӣ, ҷарроҳии 
пластикӣ ва ташкили 
студияҳои ороишӣ) 

119,0 59,0 178,0 

13 

Хизматрасониҳои 
сантехникӣ, электрикӣ, 
аз ҷумла насбу васли 
асбобҳои барқӣ ва 
хизматрасониҳои дигар 
вобаста ба ороишоти 
воситаҳои нақлиёт 

100,0 50,0 150,0 

14 
Таъмири чархҳо дар 
ҷойҳои 
махсусгардонидашуда 

170,0 80,0 250,0 

15 

Насб ва таъмири 
антеннаҳои маҳворавӣ 
(ба истиснои корҳои 
таъмирии антеннаҳои 
маҳворавии ширкатҳои 
мобилӣ), таъмири 
телефон, соат, ҷавоҳирот, 

88,0 44,0 132,0 

техникаи маишӣ ва дигар 
молҳои рӯзғор 

16 

Хизматрасонӣ оид ба тез 
кардани корд, тайёр 
намудани калид ва 
микросхема (чипҳо) 

60,0 30,0 90,0 

17 

Нусхагирии ҳуҷҷатҳо, 
сабти мусиқӣ дар 
телефони мобилӣ ва 
барномарезии он 

170,0 90,0 260,0 

18 
Ҳоҷатхонаи ҷамъиятии 
музднок 

170,0 90,0 260,0 

 
Эзоҳ:  
Андозҳо барои пардохти патент ба шаҳрвандони хориҷӣ 

ва шахсони бешаҳрванд (ба истиснои шаҳрвандоне, ки мақоми 
гурезагӣ доранд) ба андозаи дукарата аз рӯи ҳамон намуди 
фаъолияте, ки онҳо истифода мебаранд, пардохт карда 
мешаванд. 

Замимаи 2 
Коэффисентҳои минтақавии танзимкунандаи меъёри андозҳо 

барои  пардохти патент ё шаҳодатнома бо шартҳои махсус 
 

Гурӯҳҳо Номгӯйи шаҳру ноҳияҳо 
Коэффисентҳои 

минтақавӣ 

1 шаҳри Душанбе 1,2 

2 шаҳрҳои Хуҷанд ва Бохтар 1,15 

3 

шаҳрҳои Истаравшан, Турсунзода, 
Гулистон, Ваҳдат, Бӯстон, Ҳисор, 
марказҳои маъмурии ноҳияҳои 
Рӯдакӣ ва Бобоҷон Ғафуров 

 
1,1 

4 

шаҳрҳои Конибодом, Исфара, 
Панҷакент, Кӯлоб, Левакант, Норак 
ва Хоруғ, марказҳои маъмурии 
ноҳияҳои Спитамен, Ҷаббор 
Расулов, Ҷалолиддини Балхӣ, 
Данғара, Кӯшониён, Вахш, 
Қубодиён, Шаҳритус, Ёвон, 
Шаҳринав, Файзобод ва  Варзоб 

 
1,0 

5 

шаҳрҳои Роғун, Истиқлол, 
марказҳои маъмурии ноҳияҳои 
Дӯстӣ, Ҷайҳун, Панҷ, Абдураҳмони 
Ҷомӣ, Хуросон, Восеъ, Фархор, 
Мир Сайид Алии Ҳамадонӣ, Ашт, 
Зафаробод, Мастчоҳ, Деваштич, 
Носири Хусрав, Рашт ва Дарвоз 

 
0,80 

6 
дигар шаҳрҳо ва дигар 
марказҳои  маъмурии ноҳияҳо 0,7 

Замимаи 3 
Номгӯйи 

намудҳои алоҳидаи фаъолияти шахсони воқеӣ оид ба 
истеҳсоли молҳои           ниёзи мардум, таҳвили молҳо, 

иҷрои кор ва хизматрасонӣ 
 

1 Атласбофӣ 

2 Адрасбофӣ 

3 Қолинбофӣ 

4 Бофандагӣ 

5 Намадмолӣ 

6 Бофтани маҳсулоти пашмин 

7 Муҳрабофӣ 

8 Кешбофӣ 

9 Ҷӯроббофӣ 

10 Гилембофӣ 

11 Сабадбофӣ 

12 Шерозбофӣ 

13 Алочабофӣ 

14 Бурёбофӣ 

15 Тӯрбофӣ 

16 Чолбандбофӣ 

17 Беқасаббофӣ 

18 Наддофӣ 

19 Бофтани пӯпаки чодар 

20 Кокулбофӣ 

21 Дукресӣ 

22 Гулбандӣ 

23 Абрбандӣ 

24 Гулдӯзӣ 

25 Дӯзандагӣ 

26 Тоқидӯзӣ 

27 Шероздӯзӣ 

28 Чакандӯзӣ 

29 Зардӯзӣ 

30 Кашидадӯзӣ 

31 Сӯзанидӯзӣ 

32 Ҷомадӯзӣ 

33 Попурзанӣ 

34 Гулбастзанӣ 

35 Лӯхтаксозӣ 

36 Пойафзолдӯзӣ 

37 Пӯстиндӯзӣ 

38 Чодардӯзӣ 

39 Дарафшдӯзӣ 

40 Камзулдӯзй 

41 Мӯзадӯзӣ 

42 Рӯймолдӯзӣ 

43 Чоруқдӯзӣ 

44 Кӯрпадӯзӣ 

45 Чакмандӯзӣ 

46 Лаҷомдӯзӣ ва нухтадӯзӣ 

47 Калобаресӣ 

48 Сиёҳқаламӣ 

49 Қаламадӯзӣ 

50 Заргарӣ 

51 Читгарӣ 

52 Мисгарӣ 

53 Гаҷкорӣ 

54 Сангиосиёбтарошӣ 

55 Кулолгарӣ 

56 Хурмасозӣ 

57 Чармгарӣ 

58 Шонатарошӣ 

59 Табақтарошӣ 

60 Гаҳворасозӣ 

61 Кошинпазӣ 

62 Наққошӣ 

63 Дуредгарӣ, кандакорӣ 

64 Кундалсозӣ 

65 Қолабрезӣ 

66 Аҷубасозӣ 

67 Хотамкорӣ 

68 Қафассозӣ 

69 Наългарӣ 

70 Зину абзолсозӣ 

71 Қаламтарошӣ (аз қамиш) 

72 Мухпарсозӣ 

73 
Оштахтасозӣ, косатарошӣ, нонпарсозӣ, элаку 
ғалберсозӣ 

74 Кордсозӣ 

75 Ҷувозсозӣ, осиёбсозӣ 

76 Рассомӣ 

77 Ҳайкалтарошӣ 

78 Сангтарошӣ 

79 Сандуқсозӣ (дастӣ, бе ҷалби корманди кироя) 

80 Рафидадӯзӣ 

81 Остинчадӯзӣ 

82 Ҳалвопазӣ 

83 Нишаллопазӣ 

84 Сумалакпазӣ 

85 Бичакпазӣ 

86 Бурракпазӣ 

87 Омочпазӣ 

88 Лочирапазӣ 

89 Кулчаикалонпазӣ (бе ҷалби корманди кироя) 

90 Гирдачапазӣ (бе ҷалби корманди кироя) 

91 Чаппотипазӣ (бе ҷалби корманди кироя) 

92 Кулчаичойникпазӣ (бе ҷалби корманди кироя) 

93 Тунукчапазӣ (бе ҷалби корманди кироя) 

94 
Фатирпазӣ (чормағзӣ, кадугӣ, ҷаззагӣ, пиёзӣ 
ва ғайра) 

95 Таҳмолпазӣ 

96 Қаламапазӣ 

97 Чалпакпазӣ 

98 Нони сатрипазӣ 

99 Карнайсозӣ 

100 Дуторсозӣ 

101 Думбрасозӣ 

102 Доирасозӣ 

103 Найсозӣ 

104 Рубобсозӣ 

105 Пиллапарварӣ 

106 Пиллакашӣ 

107 Пиллапазӣ 

108 Пилларесӣ 

 
Эзоҳ: 
Фурӯши мол (иҷрои кор, хизматрасонӣ), аз ҷумла 

хизматрасониҳои таъмиру омӯзишӣ вобаста ба намудҳои 
фаъолияте, ки дар номгӯйи мазкур  пешбинӣ шудаанд, ба шарте 
аз пардохти ҳамаи намуди андозҳо озод карда мешаванд, ки 
агар ин фаъолият дар хона ё дар ҷойҳои махсуси муайяншуда 
анҷом ёбад. Мақомоти иҷроияи маҳаллии ҳокимияти давлатӣ ва 
мақомоти худидоракунии шаҳрак ва деҳот ҷойҳои махсусро 
барои фурӯш, иҷрои кор ва            хизматрасонӣ муайян менамоянд. 

Замимаи 4 
Номгӯйи 

намудҳои фаъолияти соҳибкории инфиродии дар асоси 
шаҳодатнома бо шартҳои махсус амалишаванда ва андозаи 

пардохт барои шаҳодатнома бо      шартҳои махсус  
(бо сомонӣ) 

 

№ 
Номгӯйи намудҳои 

фаъолият 

Пардохти мохона 

Андоз аз 
даромад 

Андози 
иҷтимоӣ 

Ҳамагӣ 
пардохт 

 
1 

Фурӯши яхмос, квас ва 
дигар обҳои ташнашикан 
ва хӯрокворӣ барои як 
дастгоҳ ё объекти сайёр 
дар кӯча 

 
120,0 

 
50,0 

 
170,0 

2 Истеҳсол ва фурӯши нос 233,0 117,0 350,0 

 
3 

Фурӯши маҳсулоти 
кишоварзӣ, аз ҷумла 
мевагӣ ва сабзавоти тару 
тоза, турушонидашуда, 
инчунин маҳсулоти ширӣ, 
гиёҳҳои худрӯи шифобахш 
ва зира 

 
73,0 

 
36,0 

 
109,0 

 
 

4 

Фурӯши молҳои омехтаи 
ниёзи мардум, аз ҷумла 
маҳсулоти саноатӣ, 
хӯрокворӣ ва кишоварзӣ  
дар растаҳои 
ғайристатсионарӣ: 

   

41 – дар растаҳои то 3 м 100,0 50,0 150,0 

42 - дар растаҳои аз 3 м то 
6 м 

150,0 75,0 225,0 

5 

Фурӯши молҳои омехта дар 
нуқтаҳо ва биноҳои 
алоҳидаи статсионарӣ (ба 
истиснои техникаи маишӣ 
ва асбобҳои барқӣ, 
бидуни  тақсимоти дохили 
биноҳои калон ба якчанд 
нуқтаҳои савдо): 

   

- то 10 м2 250,0 100,0 350,0 

- зиёда аз 10м2 то 15м2 437,0 137,0 574,0 

- зиёда аз 15м2 то 20м2 585,0 143,0 728,0 

- барои шаҳри Душанбе 
100 фоизи  маблағи 
нишондодашуда 

   

- барои шаҳрҳои Хуҷанд 
ва Бохтар 80 фоизи 
маблағи нишондодашуда 

   

-марказҳои маъмурии 
шаҳру ноҳияҳо 60 фоизи 
маблағи  нишондодашуда 

   

- берун аз 
марказҳои маъмурии 

шаҳру ноҳияҳо 50 фоизи 
маблағи    нишондодашуда 

   

 
6 

Фаъолияти суратгирӣ, 
банаворгирии ҷашну 
маъракаҳо (бидуни 
ташкили студияҳо) (берун 
аз бинои статсионарӣ) 

 
88,0 

 
44,0 

 
132,0 

7 
Фаъолияти сарояндагӣ (бе 
ташкили  студияи шахсӣ) 

641,0 147,0 788,0 

8 Барандагӣ, навозандагӣ, 115,0 59,0 174,0 

раққосӣ ва   банаворгирии 
ҷашну маъракаҳо 

 
9 

Истифодаи нақлиёти 
махсуси автомобилӣ дар 
базмҳои арӯсӣ ва анҷом 
додани дигар ороишот 
барои баргузории ҷашну 
маърака ва 
чорабиниҳои фарҳангӣ 

 
170,0 

 
85,0 

 
255,0 

10 
Корҳои оҳангарии асбобҳои 
рӯзғор 

120,0 40,0 160,0 

 
11 

Фаъолият оид ба истихроҷи 
канданиҳои фоиданоки 
пошхӯрда бо усули 
худфаъолӣ ва худбиёрӣ 

 
50 

 
30,0 

 
80,0 

 
12 

Корҳои сохтмонию 
таъмирӣ ва рангуборкунӣ 
дар объектҳои шахсони 
воқеӣ ва дигар 
хизматрасониҳо вобаста ба 
корҳои таъмирӣ 

 
115,0 

 
59,0 

 
174,0 

 
13 

Таъмири воситаҳои 
нақлиёт, шустушӯйи 
воситаҳои нақлиёт ва 
қолинҳо 

 
233,0 

 
117,0 

 
350,0 

14 
Фаъолият оид ба 
осиёбҳои хурди  обӣ (дар 
деҳотҷойҳо) 

140,0 60,0 200,0 

15 
Фаъолияти репетиторӣ ва 
таълимии  инфиродӣ 

115,0 59,0 174,0 

Эзоҳ: 
1. Андозҳо барои шаҳодатнома бо шартҳои махсус барои 

шаҳрвандони хориҷӣ ва шахсони бешаҳрванд (ба 
истиснои шаҳрвандоне, ки мақоми гурезагӣ доранд) ва 
соҳибкороне, ки дар минтақаҳои яклухтфурӯшии 
бозорҳо фаъолият менамоянд, ба андозаи дукарата аз 
рӯи ҳамон намуди фаъолияти интихобнамуда пардохт 
карда мешаванд. 

 

2. Соҳибкори инфиродие, ки ҷойи муайяни савдо надошта, 
фаъолияти худро тавассути мағозаҳои электронӣ ба роҳ 
мондааст ва ё намуди фаъолияти  амалишавандаи он дар 
Номгӯй дарҷ нагардидааст, фаъолияти чунин соҳибкор 
тибқи шаҳодатнома дар низомҳои махсус амалӣ карда 
мешавад. 

 

3. Маблағи пардохт барои фаъолияти дар сатри ёздаҳуми 
Номгӯи мазкур дарҷгардида дар як соли тақвимӣ барои 
ҳафт моҳ пардохт карда мешавад. 

 

4. Соҳибкори инфиродии дар асоси шаҳодатнома бо шартҳои 
махсус фаъолияткунанда уҳдадор аст, вобаста ба дигар 
даромадҳои худ, ки ба фаъолиятҳои дар Номгӯй 
дарҷгардида тааллуқ надоранд, ба мақомоти андози  
маҳалли бақайдгирӣ эъломияи андоз аз даромади шахсони 
воқеӣ пешниҳод намояд. 

 

5. Соҳибкорони инфиродӣ барои амалӣ намудани фаъолияти 
дар Номгӯйи мазкур зикргардида бо мақсади таъмини 
ҳифзи иҷтимоии худ метавонанд ихтиёран андозаи 
устувори андози иҷтимоиро дар давраи фаъолият 
(моҳона) ба андозаи то ду нишондиҳанда барои ҳисобҳо 
ба  буҷет    пардохт намоянд. 






